
14.–17. mars

„Atvinnurekendur í Grindavík
eru mjög óánægðir og finnst
mörgum atriðum sem snúa að því
að við getum veriðmeð starfsemi
í bæjarfélaginu, ósvarað eða þau
óafgreidd. Það er mikilvægt að
stjórnvöld klári endurskipulagn-
ingu og kynni aðgerðir sem komi
til móts við fyrirtækin,“ segir
Pétur Pálsson, framkvæmda-

stjóri sjávarútvegsfyrirtækisins
Vísis hf. í Grindavík.

Eitt af þeim atriðum sem eru
óafgreidd er tryggingavernd á því
sem framleitt er í Grindavík. Dags-
framleiðsla getur verið nokkurra
tuga milljóna virði. Pétur segir
að aðgangsstýring um verðmæta-
björgun sé vel raunhæf. Þannig
væri hægt að bjarga verðmætum á

tveimur til fimm klukkustundum
þegar til goss kæmi. Ljóst sé að
læra þurfi að lifa með jarðhrær-
ingum og eldgosum og það sé vel
hægt.

Forstjóri Síldarvinnslunnar hf.,
en Vísir hf. er í eigu SVN, sagði
á fundi fyrir helgi að verið væri
að fara yfir hvort raunhæft sé að
vera með starfsemi af einhverju

tagi í Grindavík næstu misseri og
nefndi fyrrgreind atriði eins og
tryggingavernd, áskoranir í öryggi
starfsfólks og aðgerðir stjórnvalda
til fyrirtækja.

Á miðvikudaginn 13. mars stóð
til að fagna þúsundasta tonninu
sem hefur verið unnið í nýrri salt-
fiskvinnslu Vísis hf. í Helguvík.
Nánar um það á vf.is.

Ósáttirvið stjórnvöld

Séð yfir byggðina í Grindavík og til hafnarsvæðisins.Séð yfir byggðina í Grindavík og til hafnarsvæðisins. VF/Hilmar BragiVF/Hilmar Bragi

Lét handarmissiLét handarmissi
ekki stöðva sigekki stöðva sig
og nýtur lífsinsog nýtur lífsins
á golfvellinumá golfvellinum

Ingibjörg Þórdísar- og Ólafsdóttir:

- sjá miðopnu

Gervigrasvöllur
verði í Sandgerði

S-listinn í Suðurnesjabæ
leggur til við bæjarstjórn að
staðsetning gervigrasvallar
verði á aðalvellinum í Sand-
gerði.

„Allir nauðsynlegir innviðir
eru til staðar á aðalvellinum í
Sandgerði eins og til dæmis 340
manna stúka, salernisaðstaða
fyrir áhorfendur, vélageymsla
og plássgott félagsheimili.

Auk þess leggur S-listinn til
að starfshópur um uppbygg-
ingu íþróttamannvirkja verði
skipaður hið fyrsta, geri þarfa-
greiningu og skili af sér tillögum
um uppbyggingu til næstu ára.

Starfshópurinn hafi það að
leiðarljósi að jafnræðis skuli
gætt milli byggðakjarna sveitar-
félagsins þegar kemur að frekari
uppbyggingu íþróttamann-
virkja,“ segir í tillögu S-listans

Samþykkt var samhljóða að
vísa tillögu S-lista til umfjöll-
unar í bæjarráði enda er málið
enn í vinnslu þar.

Grindvíkingarbúi
sig undir langhlaup

Magnús Tumi Guðmundsson,
prófessor í jarðeðlisfræði, segir
að framundan sé langhlaup
í Grindavík þegar kemur að
endurteknum kvikuinnskotum
og eldgosum á Sundhnúkagíga-
röðinni. Gera verði ráð fyrir að
ástandið sem nú ríkir verði við-
varandi í einhver ár til viðbótar.

Lítið pláss er orðið eftir í
jarðskorpunni og því komi
meira upp af hrauni eins og
hafi sýnt sig í þeim eldgosum
sem orðið hafi á Sundhnúka-
gígaröðinni síðustu vikur.
Nánar á síðu 4.

n Atvinnurekendur í Grindavík segjamörgmál stopp hjá stjórnvöldumvarðandi starfsemi í bæjarfélaginu:

„Gerðu það sem þúvilt“ á 25 ára afmæli Heiðarskóla
Heiðarskóli fagnar 25 ára afmæli á þessu ári og því var ákveðið að
uppsetnining leiklistarvalsins á árshátíð skólans yrði tengd afmælinu.

Bryndís Jóna Magnúsdóttir, skóla-
stjóri, samdi handritið fyrir hópinn
sem fjallar í stórum dráttum um
unglinga sem langar að taka þátt
í skólaleikriti en óttast að ein-
hverjum þyki það hallærislegt.
Lögin eru tekin úr leikritum sem
hafa áður verið sett á svið Heiðar-
skóla og eru tengd inn í verkið.
Hópurinn hefur æft undir stjórn

leikstýranna Estherar Ingu Níels-

dóttur, Daníellu Hólm Gísladóttur
og Guðnýjar Kristjánsdóttur en
þær stöllur hafa sett upp fjöl-
margar sýningar með nemendum
undanfarin ár.
Þátttakendur í sýningunni eru

allir nemendur leiklistarvals úr
8.-10.bekk. Hópurinn er fjöl-
mennur í ár, einhverjir eru að
stíga sín fyrstu skref á sviði en
aðrir hafa tekið þátt áður. Það er

alltaf líf og fjör í þessari valgrein
og framundan er skemmtilegur en
stressandi tími þar sem árangur
erfiðis undanfarinna vikna er
sýndur nemendum og starfsfólki
Heiðarskóla, foreldrum og öllum
þeim sem hafa áhuga á að koma á
sýninguna.
Að venju verða sýningar fyrir

almenning að lokinni árshátíð
skólans og verða þær þriðju-
daginn 19.mars og miðvikudaginn
20.mars. Miðaverð er 1.000
krónur. Ekki er posi á staðnum.

Leikhópur Heiðarskóla sem tekur þátt í uppfærslunni á afmælissýningunni.

HD ehf. og HS Orka hafa undir-
ritað samninga um uppsetningu
vélbúnaðar vegna stækkunar
virkjunar HS Orku í Svartsengi
ásamt rammasamningi um verk-
takaþjónustu.
Þann 8. mars voru undirritaðir

samningar milli HD ehf. og HS
Orku sem fela í sér efnisútvegun,
smíði og uppsetningu á hverfil-
samstæðu vegna stækkunar virkj-
unar HS Orku í Svartsengi ásamt
rammasamningi um verktaka-
þjónustu.
Verkið felur í sér efnisútvegun og

smíði palla, stiga, pípuundirstöðu
og pípukerfa í stöðvarhúsi ásamt
dælustöð við kæliturn, smíði og
uppsetningu á dropaskilju, upp-
setningu og samsetningu eimsvala,

gassogskerfa, kæliturns og hverfil-
samstæðu í Orkuveri 7.
Orkuverið í Svartsengi er lykil-

innviði í samfélaginu á Suður-
nesjum og stækkun þess gríðarlega
mikilvæg orkuöryggi þjóðarinnar,
segir í tilkynningu frá HD ehf.
„Samningurinn um uppsetn-

ingu vélbúnaðar er stærsti ein-
staki samningur sem gerður hefur
verið í sögu félagsins og erum við
í HD ehf. gríðarlega stolt af því að
HS Orka hafi leitað til okkar og
óskað eftir okkar aðkomu að þessu
verkefni,“ segir Þorvaldur Tolli Ás-
geirsson, sölu- og markaðsstjóri
HD ehf.
Gert er ráð fyrir að vinna hefjist

sem allra fyrst og áætluð afhending
verksins er 30. október 2025.

StækkavirkjunHSOrku í Svartsengi

Bæjarstjórn Grindavíkur, Félag
eldri borgara í Grindavík, Verka-
lýðsfélag Grindavíkur og Sjó-
manna- og vélstjórafélag Grinda-
víkur hafa sent frá sér samstöðu-
yfirlýsingu þess efnis að frekari
stuðningur við Grindvíkinga sé
nauðsynlegur. Staðan er flestum
gríðarlega erfið þegar þeir leita
leiða til að koma sér fyrir á fast-
eignamarkaðnum.
Í yfirlýsingunni, sem má lesa í

heild sinni á vf.is, er farið þess á leit
við yfirvöld að Grindvíkingar njóti
sömu kjara og fyrstu kaupendur
og fái helmingsafslátt af stimpil-
gjöldum vegna fasteignakaupa. Þá
er beðið um að heimild verði veitt
til nýtingar á séreignasparnaði við
kaup á fasteign líkt og heimilt er
fyrir fyrstu kaupendur. Að lokum
biðja samstöðuaðilar um að öllum
Grindvíkingum verði veitt heimild
til að sækja um hlutdeildarlán líkt
og fyrstu kaupendur.

Afhverju kjósa færri í sveitar-
stjórnarkosningum?

Kjörsókn í sveitarstjórnarkosningunum 2022 var lang minnst á
landinu í Reykjanesbæ eða 47,4%. Þátttakan er enn lakari hjá 40
ára og yngri eða tæplega 35% en var 57,6% hjá eldri er 40 ára.

Ljóst er að hátt hlutfall erlendra
borgara í Reykjanesbæ (um 30%)
hefur áhrif á þessa tölu en þátttaka
útlendinga er mjög lítil.
Mæting á kjörstað í alþingis-

kosningum er hins vegar mun
hærri. Á þingkosningum 2021 var
þátttakan í Reykjanesbæ 73,2%
miðað við 80,1% á landinu öllu.
Anna Karen Sigurjónsdóttir,

sjálfbærnifulltrúi tók saman þessar
tölur. Sjálfbærniráð Reykjanes-
bæjar vill greina kosningarnar enn
frekar og hefur fengið samþykkta
fjárheimild kr. 150 þúsund til að
fá fram sérvinnslu frá Hagstofunni
varðandi Reykjanesbæ.

Sjálfbærniráð mun vinna málið
áfram milli funda og mun vinna
að handbók kosninga fyrir Reykja-
nesbæ auk þess sem ráðið mun
greina kosningaþátttöku og mögu-
leika til úrbóta.

Einn kjörstaður hefur verið íEinn kjörstaður hefur verið í
Reykjanesbæ undanfarin ár,Reykjanesbæ undanfarin ár,
í Fjölbrautaskóla Suðurnesja.í Fjölbrautaskóla Suðurnesja.

Fyrir liggja drög að samkomu-
lagi við Vegagerðina um gerð
samnings til þriggja mánaða um
rekstur Vogastrætó en unnið er
að framtíðarlausn í samstarfi
aðila sem miðar m.a. að því að
tryggja íbúum Sveitarfélagsins
Voga viðunandi þjónustustig í al-
menningssamgöngum.
Bæjarráð Sveitarfélagsins Voga

samþykkti á fundi sínum að fela
bæjarstjóra að ganga frá skamm-
tímasamningi við Vegagerðina til
samræmis við framlögð gögn á
fundinummeð áherslu á að fundin
verði viðunandi lausn á fyrirkomu-
lagi almeningssamganga í Vogum
eins fljótt og auðið er með áherslu
á að bæta tímanleika og tíðni þjón-
ustunnar.

Gera skammtíma-
samning við Vegagerð-
ina umVogastrætó

Nauðsynlegt að styðja
betur við Grindvíkinga

Ný rafstöð 100 KVA
5,9 l. Cummins Turbo Diesel

Stgr. 2.480.000 kr. + vsk.

Upplýsingar í símum
892 3590 og 69 69 468

Ö l l t ö l u b l ö ð V í k u r f r é t t a f r á 1 9 8 0
o g t i l d a g s i n s í d a g e r u a ð g e n g i l e g á

timarit.is

„Það verður ekkert mál að fara vinna hér í Grindavík aftur, það eru
allir að stefna í þá átt og sumir eru byrjaðir nú þegar,“ sagði Sigmar
Eðvarðsson er framkvæmdastjóri Hópsness að loknum fundi sem
Atvinnuteymi Grindavíkur stóð að fyrir atvinnurekendur í Grindavík
í síðustu viku.

Á fundinum fór Magnús Tumi
Guðmundsson, prófessor við jarð-
eðlisfræðideild Háskóla Íslands
yfir sögu jarðhræringa á Reykja-
nesskaganum og Böðvar Tómasson
verkfræðingur hjá Örugg verk-
fræðistofu, kynnti gerð öryggisá-
ætlana og fjallaði um almennar og
sértækar kröfur vegna aðstæðna í
Grindavík.
„Við gátum

flutt hluta af
okkar s tar f-
semi á höfuð-
borgarsvæðið
en við erum
með talsvert af
fasteignum í
Grindavík sem við leigjum út og við
vitum ekki hvað verður með flutn-
ingaþjónustuna til Grindavíkur,
það er meiri óvissa. Varðandi nán-
ustu framtíð vona ég bara að sem
mest starfsemi geti hafist sem fyrst
og vonandi getur fólk farið að flytja
aftur í bæinn en auðvitað ræðst það
af næstu atburðum, erum við að
fara lifa við eldgosaógn? Hugsan-
lega þurfum við að rýma bæinn á
meðan mesta ógnin er til staðar og
svo bara inn aftur, svona gætum
við þurft að hafa þetta næstu árin
og ég sé því ekkert til fyrirstöðu.
Sjálfur bý ég í Hafnarfirði ásamt
eiginkonu minni, ég er líka að
vinna úti á landi svo það hentar
ágætlega en við verðum bara að
sjá hvernig þessi mál muni þróast,“
sagði Sigmar.

Starfsemi í gang eftir næsta gos

Gísli Níls Einarsson vinnur að
öryggismálum hjá útgerðarfyrir-
tækinu Vísi hf. „Fyrstu viðbrögð
mín af fundinum eru góð, það var

gott að heyra
Magnús Tuma
fara yfir sögu
jarðhræringa
á svæðinu og
hvernig hann
telji mál muni
þróast næstu
mánuði og ár. Sömuleiðis gott
að hann telji ásættanlega áhættu
að hefja starfsemi á ný. Við hjá
Vísi ætlum að sjá næsta atburð
klárast og svo geri ég ráð fyrir að
við hefjum strax starfsemi. Okkar
vinna ásamt öryggisstjóra Þor-
bjarnar og einum fulltrúa frá minni
fyrirtækjum, hefur verið að vinna
með Almannavörnum og Örugg
verkfræðistofu sem er að vinna
fyrir Almannavarnir, að gerð leið-
beininga varðandi öryggisáætlanir
fyrir fyrirtækin sem ætla sér að
starfa í Grindavík. Það var komið
ákveðið upplegg frá verkfræði-
stofunni sem var góður grunnur
að byggja á en sömuleiðis var farið
yfir öryggisáætlanirnar hjá Vísi og
Þorbirni. Við hjá Vísi vorum búin
að endurskoða allar okkar áætlanir
áður en fyrsta eldgosið átti sér stað.
Ég myndi segja að þessi vinna hafi
gengið vel, það eina sem okkur
finnst vanta er að fá upplýsingar
frá Almannavörnum um hvernig
staðan er á sprungunum, það er
verið að skima svæðið, ég myndi
vilja sjá niðurstöður úr því svo við
getum betur tryggt öryggi þeirra
sem eru að fara starfa í Grindavík,“
sagði Gísli Níls.

Ferðamenn inn í bæinn

Búið var að opna veitingastaðurinn
Papas pizzur í byrjun janúar og
viðskiptin jukust hægt og örugg-

lega. Þormar
Ó m a r s s o n ,
annar eigenda
Papas vill sjá
ferðamönnum
hleypt sem fyrst
til Grindavíkur,
alveg eins og
þeim er hleypt í Bláa lónið.
„Það er auðvitað ekki sama

staða og í byrjun árs, það er ekki
alveg sama bjartsýni eins og var þá
þegar búið var í um 90 íbúðum og
húsum í Grindavík og mikil starf-
semi en svo þurfti að loka öllu.
Við erum tilbúnir að opna með
vorinu ef ferðamönnum verður
hleypt inn í bæinn. Ég sé ekkert
því til fyrirstöðu þegar búið er að
laga sprungur og girða aðrar af,
það er enginn munur á þeim eða
háum klettum út um allt Ísland
eða Reynisfjöru t.d., þetta eru allt
saman hættulegir staðir sem fólk
veit af, það þarf bara að merkja
þetta svo fólk fari sér ekki að
voða. Það hafa verið túristar inn í
bænummeira og minna síðan gaus
14. janúar, ef þeim verður hleypt
inn í bæinn með vorinu getur
Grindavík heldur betur blómstrað
á ný. Það verður bara að fara í að
laga þessar sprungur og gera bæinn
eins öruggan og hugsast getur, svo
vil ég bara hleypa túristum inn.
Við viljum í raun bara fá að sitja
við sama borð og þessi stóru fyrir-
tæki eins og Bláa lónið. Við erum
komin með varnargarða fyrir utan
Grindavíkur, ég sé ekki að við séum
eitthvað óöruggari hér en þeir sem
eru í Bláa lóninu. Ég er alltaf bjart-
sýnn og vona að lögreglustjórinn
muni opna bæinn fyrir túristum
með vorinu, það verður mikið að
gera hjá okkur og þeim sem eru í
þessum bransa hér í Grindavík,“
sagði Þormar að lokum.

Fyrirtækjaeigendur í Grindavík
vilja geta starfað í bænum

Frá fundinum með atvinnurekendumFrá fundinum með atvinnurekendum
í Grindavík.í Grindavík. VF/hilmarbragiVF/hilmarbragi

Sigurbjörn Daði Dagbjartsson
sigurbjorn@vf.is

„Það gæti loftsteinn útrýmt öllu lífi á jörðinni en viljum við lifa sam-
kvæmt því,“ spyrMagnús Tumi Guðmundsson, prófessor við jarðvís-
indadeild Háskóla Íslands. Hann hélt tölu á fundi semAtvinnuteymi
Grindavíkur stóð fyrir í Grindavík í síðustu viku, fundur sem var
fyrir atvinnurekendur í Grindavík. Magnús fór yfir stöðuna á jarð-
hræringum og svaraði spurningum úr sal. Að fundi loknum mætti
hann í viðtal hjá Víkurfréttum.

Jarðfræðingar hafa ekki allir
verið á sama máli um hvað gekk
á föstudaginn örlagaríka í nóv-
ember, þann tíunda. Hversu
mikil hætta var á eldgosi þá í
bæjarstæði Grindavíkur og hver
er hættan í dag?
„Ef við ætlum að meta líkur á

eldgosi undir Grindavík er kannski
best að skoða söguna en frá því að
jökla leysti hefur aldrei verið eldgos
í sjálfri Grindavík, það hefur næst
gosið rúmum kílómetra frá sjó.
Það sem við sáum 10. nóvember,
kvikan fór miklu lengra þá, svipað
og gerðist í Kröflueldum, þá náði
kvikan miklu lengra norður en
svo endaði á að gjósa nálægt
miðju. Ástæðan fyrir því er að
kvikan fer upp þar sem er auð-
veldast fyrir hana að komast upp.
Í Kröflueldum fór kvikan alla leið
norður í Kelduhverfi en það gaus
ekki þar en það segir ekki að það
hefði ekki getað gerst. Hegðunin
er í raun eins hér, þetta eru tvær
plötur má segja, Evrasíuplatan
og Norður-Ameríkuplatan, plöt-
umótin liggja hér eftir sunnan-
verðum skaganum. Svartsengi og
Fagradalsfjall er m.a. á þessum
plötuskilum og þegar þetta gliðnar
í sundur, verður auðveldast fyrir
kvikuna að komast þar upp. Þess
vegna er mest fjalllendi þar, upp-
hleðslan er mest þar. Það útilokar
hins vegar ekki að það geti ekki
gosið sunnar og norðar, reynslan
sýnir okkur bara að það gýs alltaf
nær miðjunni. Sprungan sem við
fengum í janúar, er sennilega sú
sprunga sem getur næst gosið úr
við Grindavík, þó er auðvitað ekki
hægt að útiloka neitt í þessum
efnum. Ástæðan er aftur, það er
erfiðara fyrir kvikuna að komast
upp á endunum á þessum kviku-
göngum. Þennan 10. nóvember var
mjög mikið magn kviku sem fór af
stað og undir Grindavík en af því
að það varð svo mikil gliðnun, var
svo mikið rými neðanjarðar sem
kvikan fyllti upp í, þess vegna varð
ekkert eldgos. Þetta höfum við oft
séð í gegnum aldirnar, þetta gátum
við hins vegar ekki vitað 10. nóv-
ember og þess vegna var bærinn
rýmdur. Eftir á að hyggja hefðum
við átt að gera það fyrr en það er oft
auðvelt að vera vitur eftir á. Daginn
eftir rýminguna sáum við að viss
hætta var fyrir hendi, þess vegna
var bærinn rýmdur og varðskipið
Þór færði sig fjær Grindavík.

Varðandi hættuna akkúrat í dag,
kvikan sem fór undir Grindavík
10. nóvember er að langmestu
leyti storknuð, hún er samt ennþá
heit en það er líklegt að gliðnunin

undir bænum
sé komin í há-
mark, að það
séu ekki meiri
kraftar í að toga
meira í sundur,
þó gæti einhver
gliðnun átt sér
stað en það eru
meiri líkur á að
gliðnunin undir Grindavík sé að
mestu búin. Aftur er ekkert hægt
að útiloka í þessu, mestar líkur eru
samt á því að þetta fari bara beint
upp, þ.e. á svipuðum slóðum og
síðasta eldgos kom upp. Í síðustu
tveimur eldgosum varð mun minni
magn af kviku eftir í jarðskorpunni
sem bendir til að plássið neðan-
jarðar sé orðið minna og kvikan
leiti þá frekar upp, þá eru mestar
líkur á að hún komi beint upp,“
segir Magnús Tumi.

Langhlaup framundan

Fundurinn var fyrir atvinnulífið,
Magnús Tumi sér ekkert til fyrir-
stöðu að atvinnustarfsemi hefjist
sem fyrst svo fremi sem inn-
viðir séu í lagi. „Öll fyrirtækin í
Grindavík eru greinilega komin
með góðar viðbragðsáætlanir, það
hefur verið unnin mjög góð vinna
í þeim efnum og þess vegna tel ég
það ásættanlega áhættu að hefja
hér starfsemi. Fyrirtækin eru til-
búin að rýma á skömmum tíma,
fólk á að geta gengið frá og komið
sér í burtu áður en hætta steðjar
að, þetta er ásættanleg áhætta
að mínu mati. Þannig er hægt að
nýta kannski 80 - 90% tímans og
halda framleiðslu gangandi, þetta
minnkar tjónið og eykur ekki
áhættuna svo heitið getur.“

Um komandi misseri í Grindavík
segir Magnús Tumi:
Tímaramminn á eldgosi er

þannig að ég geri ráð fyrir atburði
á næstunni, það er nákvæmlega
sama hegðun í gangi núna eins og
verið hefur og því eðlilegt að gera
ráð fyrir öðrum atburði. Í hversu
langan tíma þetta ástand mun
vara er ómögulegt að segja til um
en ef við teljum að svipað magn
af kviku komi upp núna og fyrir
2000 árum, erum við búin með á
bilinu1/6 til 1/10 af því ferli, sem
segir okkur að það eru nokkur ár
eftir, við þurfum að líta á þetta sem
langhlaup sem er nýlega hafið. Það
geta líka komið tímabil þar sem allt
er með kyrrum kjörum í einhvern
tíma en svo byrjar ballið aftur. “

Nánar er rætt viðMagnús Tuma í
Sjónvarpi Víkurfrétta á vf.is.

Þurfumað líta á
þetta sem langhlaup

semernýhafið
n segirMagnúsTumi Guðmundsson, prófessor

LÓÐAÚTHLUTUNOG SALA

BYGGINGARÉTTAR Á KIRKJUHOLTI

SveitarfélagiðVogar auglýsir úthlutun

og sölu byggingaréttar lóða á Kirkju-

holti. Sveitarfélagið leitar eftir tilboð-

um í byggingarrétt eftirfarandi lóða:

n Aragerði 5

n Tjarnargata 9

n Tjarnargata 11

n Kirkjugerði 2–4

Kirkjuholt er innan við tveggja mínútna

göngufæri við grunnskóla og íþrótta-

svæði. Um er að ræða þéttingarreit í

grónum hluta þéttbýlis Voga og er gerð

krafa um að byggingaraðilar skili full-

búnum lóðum.

Tilboð þurfa að berast á bæjarskrifstofu

Sveitarfélagsins Voga fyrir kl. 12 þann

18. mars 2024.

Frekari upplýsingar um lóðaúthlutun

og tilboð í bygginarrétt er að finna á

www.vogar.is

Nánari upplýsingar veitir byggingarfulltrúi í síma 440-6200

eða á netfangið: byggingarfulltrui@vogar.is

PALLARÁÐGJÖF
MEÐ SVANFRÍÐI
Svanfríður Hallgrímsdóttir landslagsráðgjafi verður á Suðurnesjum dagana
15. og 16. marsmeð pallaráðgjöf fyrir garðinn þinn. Eftir tímann færð
þú senda hugmyndabók með þrívíddarteikningum af fullkomnu afdrepi í
garðinum þínum

PANTAÐU TÍMA

BAÐHERBERGIS
DAGAR Tilboð gilda frá

7.-20. mars
SKANNAÐU
KÓÐANN OG SJÁÐU
ÖLL TILBOÐIN
á www.byko.is/badherbergisdagar

-25%
AF FJÖLDA

VARA



Útgefandi: Víkurfréttir ehf., kt. 710183-0319. Afgreiðsla og ritstjórn: Krossmói 4a, 4. hæð, 260 Reykjanesbæ, sími 421-0000. Ristjóri og ábyrgðarmaður: Páll Ketilsson, s. 893-3717, pket@vf.is. Fréttastjóri:
Hilmar Bragi Bárðarson, s. 898-2222, hilmar@vf.is Auglýsingastjóri: Andrea Vigdís Theodórsdóttir, s. 421-0001, andrea@vf.is. Blaðamenn: Jóhann Páll Kristbjörnsson og Sigurbjörn Daði Dagbjartsson.

Rétturinn
Ljúffengur
heimilismatur
í hádeginu

Opið:

11-13:30
alla virka daga

Bílaviðgerðir

Smurþjónusta

Varahlutir

Brekkustíg 38 - 260 Njarðvík

sími 421 7979
www.bilarogpartar.is

Heyrn // Hlíðasmára 19 // Kópavogur // heyrn@heyrn.is //

HEYRNARTÆKI // HEYRNARGREINING // RÁÐGJÖF

Heyrðu umskiptin,
fáðu heyrnartæki
til reynslu

HEYRN.ISvf is

Þú finnur allar
nýjustu fréttirnar
frá Suðurnesjum á

KVIKUSÖFNUN
GARN
UNDRABARN
FUGLAR
BRENNISTEINN
KUÐUNGUR
ÖFGAR
FLÓTTAFÓLK
AUGUN
RÓGBURÐUR

BERG
KVENNARÁÐ
ÖGRAR
GAGNAST
KELDA
VONGÓÐ
BARNSMÓÐIR
ÓGNIR
RAÐAR
KOMPA

ORÐALEIT Finndu tuttuguvel falin orð

Gangi þérv
el!

Þú finnur allt það nýjasta í

sjónvarpi frá Suðurnesjum á vf.is

Lumar þú á ábendingu um áhugavert
efni í Suðurnesjamagasín?
Sendu okkur línu á vf@vf.is

Togarar og færabátar veiða svo til á
sama svæði

Tíminn æðir áfram eins og ég
hef svo oft byrjað pistlanamína
og að sama skapi þá heldur góða
veiðin sem er búin að vera hérna
við Suðurnes áfram.
Helsta veiðisvæðið er utan við

Sandgerði og það eru ekki bara
bátar sem landa í Sandgerði sem
eru á veiðum þar því t.d. netabát-
arnir Þórsnes SH og Jökull ÞH
eru báðir á veiðum þar og hafa
landað í Hafnarfirði.
29 metra togarar frá Grundar-

firði; Runólfur SH, Sigurborg
SH, Hringur SH og Farsæll SH,
hafa einnig allir að einhverju
leyti komið þarna fyrir utan. Líka
Harðbakur EA, Sóley Sigurjóns
GK og Jón á Hofi ÁR.
Mjög sérstakt er að skoða

ferilinn hjá þessum skipum sem
eru að veiða við línuna þarna
fyrir utan því þriggja mílna línan
liggur þarna fyrir utan Stafnes og
að Sandgerði og beygir þar í norð-
vestur og fer síðan yfir Faxaflóann
og beint í Malarrif á Snæfellsnesi.
Á góðum dögum má sjá hóp af

þessum togurunum á þessari línu
og sérstaklega í þessari beygju og
það má sjá þessa togara frá landi,
innan við línuna er síðan hægt að
sjá litla handfærabáta á veiðum
svo til við þessa línu. Þetta er ansi
sérstakt og líklega er þetta eina
veiðisvæðið á Íslandi þar sem að
færabátur er að veiða á svo til
sömu slóðum og togari.
Margir sjómenn sem ég hef

talað við hafa nefnt að þessa línu
þurfi að færa og hafa línuna frá
Hafnarbergi og þaðan beint yfir
í Malarrif. Með því myndu togar-
arnir fara utar og svæðið innan við
línuna yrði þá fyrir færabátana,
línubátana, netabátana og þessa

fáu dragnótabáta sem eru að róa
hérna.
Ekki svo vitlaus hugmynd.

Reyndar hefur þessi lína þarna
fyrir utan verið við lýði í líklega
um 40 ár en þá voru trollbát-
arnir sem þá voru að veiðum
margfalt minni og ekki nærri því
eins öflugir og núna eru. Helstu
trollbátarnir sem réru þá voru til
dæmis Vörður ÞH og Oddgeir ÞH
sem lönduðu í Grindavík. Elliði
GK, Reynir GK, Geir Goði GK
og Jón Gunnlaugs GK sem allir
voru í eigu Miðness og lönduðu
í Sandgerði. Allir þessir sex bátar
voru allt bátar sem tóku trollið á
síðuna og höfðu ekki þessa mikla
toggetu sem 29 metra togararnir
árið 2024 hafa.
Fyrst ég er að skrifa um tog-

veiðarnar þá er rétt að líta á þær
og byrja á frystitogaranum Bald-
vini Njálssyni GK en hann kom

til Hafnarfjarðar með 827 tonn
og af því þá voru 487 tonn af ýsu
og 213 tonn af þorski. Ýsukvótinn
var aukinn töluvert á þessu fisk-
veiðiári en vegna þess hversu
mikið er af þorski í sjónum hefur
gengið illa að veiða ýsu því það
er alltaf einhver þorskur með en
í þessum túr hjá Baldvini Njáls-
syni GK gekk greinilega vel að
veiða ýsuna.
Sturla GK er með 257 tonn í

fjórum löndunum en hann er
búinn að vera á veiðum út af Þor-
lákshöfn og við Vestmannaeyjar
og hefur landað í Þorlákshöfn.
Jóhanna Gísladóttir GK með 222
tonn í þremur, landað í Grundar-
firði og Hafnarfirði. Sóley Sigur-
jóns GK 218 tonn í tveimur,
landað í Hafnarfirði og var á
veiðum þarna við þessa línu utan
við Sandgerði. Pálína Þórunn GK
er búin að vera í slipp í Reykjavík.

AFLAFRÉTTIR

Gísli Reynisson

gisli@aflafrettir.is

Nýr forstjóri HSS tekinn til starfa
Nýr forstjóri Heilbrigðisstofnunar Suðurnesja,
Guðlaug Rakel Guðjónsdóttir, tók til starfa
1. mars. Hún var skipuð í embættið til fimm ára í
samræmi við lög um heilbrigðisþjónustu.

Guðlaug Rakel er hjúkrunarfræð-
ingur að mennt. Hún er einnig
með meistaranám í viðskipta-
fræðum frá Háskóla Íslands (HÍ)
og hefur jafnframt lokið ýmsum
námskeiðum í lýðheilsuvísindum
innan læknadeildar HÍ í tengslum
við doktorsverkefni sem hún vann
að um faraldsfræði notenda bráða-

móttaka. Frá árinu 2000 hefur
hún sinnt ýmsum stjórnunar-
störfum innan heilbrigðiskerf-
isins. Árið 2019 tók hún við starfi
framkvæmdastjóra meðferðar-
sviðs Landspítala þar til hún var
sett tímabundið í embætti forstjóra
Landspítala haustið 2021.

www.sigridurhrund.is

#fruforseti

Fylgdu Sigríði Hrund á samfélagsmiðlum @fruforseti

#fruforseti

Fylgdu
ðanum

ooog omum o ar
onu að

Meðmælasöfnun
er hafin!

NÓI SÍRÍUS

Nóa páskaeggin eru tilbúin. Við vönduðumokkur alveg sérstaklega, því við
vitum að þið viljið hafa þau fullkomin. Það á bæði við um gómsæta skelina
sem bráðnar ímunni og allt góðgætið sem leynist þar fyrir innan.

Gjörið þið svo vel—það er nóg til fyrir alla.

Númegapáskarnir komaSjálfbærni
og samfélagsábyrgð

Nóa Síríus súkkulaði er
hluti af Cocoa Horizons

verkefninu, sem gerir kakóræktendum
kleift að framleiða kakó á sjálfbæran og
ábyrgan hátt. Verkefnið stuðlar að betri
lífsskilyrðum í kakóræktarsamfélögum
og bættum aðbúnaði starfsfólks.



Ingibjörg Þórdísar- og Ólafsdóttir er mögnuð kona með mikla og sterka tengingu við Suðurnesin og
sérstaklega Sandgerði. Hún bjó þar sextán ára gömul þegar hún lenti í hræðilegu slysi og þurfti í kjöl-
farið að taka af henni nánast alla hægri höndina. Strax eftir slysið var ekki í boði að væla og hún hefur
heldur betur staðið sína plikt og vel það en vissulega gaf stundum á bátinn hjá henni en þá fór hún í
mikla sjálfsvinnu. Í dag er hún í frábærri stöðu hjá Landspítalanum og spilar golf og ekki nóg með það,
hún er ansi góð í íþróttinni.

Ingibjörg var til í að mæla sér mót
við blaðamann í Sandgerði, n.t.
fyrir utan húsnæði Miðness eins
og það heitir núna en það er í eigu
Nesfisks í dag en árið 1977 þegar
slysið átti sér stað og hún var ennþá
sextán ára, hét fyrirtækið Miðnes.

„Já, ég mun líklega alltaf muna
þennan dag eins og hann hafi gerst
í gær, þetta var mánudagur og ég
byrjaði að vinna á þessari marn-
ingsvél á hádegi. Ég var farin að
leiða hugann að því að hætta hjá
fyrirtækinu, það var stutt í páska
man ég og ég vildi fara breyta til.
Ég var fjórtán ára þegar ég byrjaði
að vinna hjá fyrirtækinu, fékk að
vinna hálft sumar eftir að hafa
verið í unglingavinnunni í Garða-
hreppi. Þetta tíðkaðist í þá daga,
flestir ef ekki allir krakkar voru
byrjaðir að vinna í fiski þetta ungir.
Við krakkarnir vorum settir á þessa
marningsvél, það þótti afskaplega
leiðinlegt að lenda á henni og hún
var auðvitað kolólögleg, hvað þá
fyrir börn að vera vinna á henni
og ég má þakka fyrir að hafa ekki
misst lífið þennan dag. Einhver
öryggishlíf átti að vera á henni en
hún tafði svo mikið fyrir vinnunni
svo hún var aldrei notuð, ég geri
mér ekki grein fyrir hvort ég hafði
verið tæp að lenda í slysi á vélinni,
við vorum bara sett á hana og
unnum, ég hafði verið að vinna á
henni alveg frá því að ég byrjaði að
vinna þarna fjórtán ára gömul. Ég
ætla rétt að vona að þetta sé ekki
leyft í dag, ég myndi ekki leyfa af-
komendum mínum að fara inn á
svona vinnustað í dag ef hlutirnir
væru eins og þeir voru þegar ég
lenti í þessu hræðilega slysi.“

Óbærilegur sársauki

Ingibjörg man ekki beint eftir sárs-
aukanum þegar slysið átti sér stað
en næstu dagar, vikur og mánuðir
voru nánast óbærilegir. „Líkaminn
okkar er svo fullkominn, hann
tók yfir þegar slysið átti sér stað
svo í minningunni er ég ekkert
rosalega kvalin fyrst eftir að þetta

gerðist. Ég festist í vélinni og þá
eru eðlileg og ósjálfráð viðbrögð
að reyna rífa sig lausa en þá sleit
ég allar sinar og taugar. Ég náði að
stöðva vélina en ég var hrædd um
að enginn myndi hlusta á öskrin
í mér því það var strákur sem var
að vinna með okkur sem var alltaf
að fíflast í okkur stelpunum, ég
hélt að enginn myndi taka mark á
mér ef ég öskraði, nokkurs konar
„úlfur, úlfur.“ Á meðan ég var föst
í vélinni horfði ég eingöngu á
snúruna úr vélinni þar sem hún
var í sambandi í veggnum, ég
skipaði þeim fyrsta sem kom að
kippa úr sambandi, ég var svo of-
boðslega hrædd um að vélin færi
aftur í gang, þá hefði ég ekkert
getað gert. Svo man ég næst eftir
mér inni í verkstjórakompunni,
höndin var ennþá á mér en allt
skinn var farið af henni, ég hélt á
henni eins og ég væri í líffræðitíma
í skólanum. Ég held að höndin hafi
verið óbrotin, eins furðulega og það
kann að hljóma en ég var búin að
slíta allar taugar og sinar eins og
áður kom fram. Það næsta sem ég
man var að bróðir minn sem var
skipstjóri og var nýkominn í land,
labbaði inn á kontorinn og þá bara
slökknaði á öllu hjá mér, ég gat
sett alla ábyrgðina yfir á hann og
hann tók stjórnina. Það kom fljót-
lega læknir sem stóð sig vel, það
voru auðvitað allir í taugaáfalli
yfir þessu og svo fór ég eldsnöggt á
sjúkrahúsið í Keflavík, þaðan inn
á Borgarspítala og á móti mér tók
Haukur Árnason, læknir. Það var
búið að taka myndir og hann sagði
mér fljótlega að það þyrfti að taka
höndina af mér. Það var búið að
dæla í mig morfíni og einhverju
öðru sjálfsagt en samt var sárs-
aukinn þarna orðinn óbærilegur.

Þess vegna var ég eiginlega fegin að
heyra þetta, hélt að þar með myndi
ég losna við sársaukann. Það voru
gífurleg vonbrigði þegar ég vaknaði
eftir aðgerðina, sársaukinn var sá
sami, höndin farin en taugasárs-
aukinn var alls ekki farinn. Ég
þurfti að liggja fyrir, þá var sárs-
aukinn minni en um leið og ég stóð
upp tók hann yfir en smám saman
mildaðist hann og maður lærði að
lifa með honum, sársaukinn varð í
raun hluti af manni. Ég var stutt á
spítalanum en þurfti oft að koma
til að láta athuga með það sem eftir
var af höndinni. Fyrstu vikurnar og
mánuðirnir voru mjög erfiðir, ég
átti erfitt með að sofa fyrst en eins
og ég segi, svo bara vandist þetta
einhvern veginn,“ segir Ingibjörg.

Harkan sex

Ingibjörg er mjög ánægð með
hvernig fólkið hennar tók þessu,
það var einfaldlega ekki í boði að
leggjast í kör og grenja. Ingibjörg
hafði í raun val um að líta á þennan
nýja veruleika með glasið sitt hálf-
tómt eða hálffullt, síðan þá hefur
meira og minna nánast flætt upp
úr glasinu hennar.

„Ég var strax drifin á fætur má
segja, mér er minnisstætt fyrst eftir
slysið þegar við vorum að borða,
þegar ég var búin að flysja kart-
öflurnar voru systkini mín búin að
borða. Svo komst ég auðvitað upp á
lagið með það og áður en varði var
ég búin að borða á sama tíma og
systkini mín. Eldri systir mín réði
mig strax í vinnu til sín, ég sá um
börnin hennar og hjálpaði til við

heimilishaldið. Hún kenndi mér
t.d. að brjóta saman lök, hvernig
henni tókst að kenna mér það og
ég einhent er aukaatriði, þetta bara
einhvern veginn gekk. Það var klár-
lega mín gæfa hvernig við tókumst
á við þetta, það þurfti einfaldlega
að láta dæmið ganga upp og ég
þurfti bara að læra að bjarga mér.
Það að setja mig í þennan hetjugír
bjargaði mér að vissu leyti, ég setti
bara undir mig hausinn og tók á
því en svo kom eðlilega að skulda-
dögum síðar meir og þá tók ég á
því. Ég fór í Lýðháskólann í Skál-
holti u.þ.b. einu og hálfu ári eftir
slysið, það var frábær tími og ég sá
að ég gat lært. Þegar ég var búin
með það nám rúmlega tvítug, tók
við framhaldsskólaganga en ég var
mjög leitandi á þessum tíma, vissi
í raun ekkert hvað ég vildi verða
þegar ég yrði orðin stór og eftir á
að hyggja var ég einfaldlega ekki
tilbúin í að fullorðnast. Ég fór í
framhaldsskólann í Ármúla, þaðan
í Flensborg í Hafnarfirði, flutti svo
suður og bjó í Njarðvík um tíma og
var í FS. Ég fór eitthvað að vinna og
var eins og ég segi, frekar leitandi.
Svo varð ég ófrísk og eignaðist
Soffíu dóttur mína þegar ég var
orðin 27 ára gömul, þá loksins var
ég tilbúin að verða fullorðin.“

Skuldadagar

Ingibjörg flutti heim í Sandgerði
þegar hún gekk með Soffíu, réði
sig í vinnu í saltfiski og tók þátt í
baráttu lífsins eins og aðrir. Um
tíma var hún í aukavinnu, sinnti
nýja heimilinu sínu í Sandgerði og
ól dóttur sína upp en það var alveg
ljóst að það kæmi að skuldadögum,
hún hafði ekki unnið andlega úr
áfallinu forðum og svo hafði hún

VIÐTALIÐ

Sigurbjörn Daði Dagbjartsson
sigurbjorn@vf.is

Ég tók þessa ákvörðun eftir
meistaranámið mitt, ég vildi gera
eitthvað skemmtilegt samhliða

vinnunni og valið stóð á milli dans eða
golfs, sem betur fer valdi ég golfið,

dansinn bíður betri tíma.

Ég veit að sumt fólk hefur ekki borið
þessa slyss bætur, t.d. tengdamóðir
systur minnar sem var verkstjóri og

setti mig á vélina, hún jafnaði sig aldrei
á þessu og það þykir mér mjög leitt.

Það þekktust allir í þessu litla
samfélagi og margir áttu bágt yfir

þessu, ekki bara ég.
Ingibjörg með tveimur af systkinum sínum, Sigurlínu ogIngibjörg með tveimur af systkinum sínum, Sigurlínu og

Ólafi, þegar hún fékk meistaragráðuna sína.Ólafi, þegar hún fékk meistaragráðuna sína.

Með föður sínum að sauma í við eldhúsborðið.Með föður sínum að sauma í við eldhúsborðið.

Ingibjörg Soffía Bæringsdóttir með
dóttur sína, þá tveggja ára.

Ingibjörg Þórdísar- og Ólafsdóttir missti hönd í vinnuslysi í frystihúsi
í Sandgerði aðeins sextán ára gömul. Hefur ekki látið það stöðva sig,
tók stúdentspróf og lauk síðan meistaranámi í háskóla. Fékk taugaáfall
mörgum árum eftir slysið og enga félagslega aðstoð.
Nú nýtur hún lífsins á golfvellinum og elskar félagsskapinn!

Lét handarmissi
ekki stöðva sig

8 // VÍKURFRÉTTIR Á SUÐURNESJUM



lent í öðru áfalli og á endanum fékk
hún taugaáfall.
„Það var gott að flytja aftur í

Sandgerði, þar þurfti ég ekki að
sanna mig eins og í Reykjavík,
það þekktu mig allir og allt var
einfaldara og þægilegra fyrir mig,
mitt fólk var líka í Sandgerði. At-
hyglisvert að spá í því eftir á að
þrátt fyrir mína fötlun var enga
félagslega aðstoð að fá þá, það eru
sem betur fer breyttir tímar í dag.
Maður þurfti einfaldlega að redda
sér og við mæðgur bjuggum í þrjú
ár í Sandgerði en svo kom að því
að ég fékk taugaáfall. Þá fluttum
við í Reykjavík og ég fór að vinna í
mínum málum, það var gott að ég
gerði mér grein fyrir að ég þurfti
hjálp og ég vissi að ég gæti fengið
hana og vinnan hófst. Á svipuðum

tíma skráði ég mig í leiklist, það
var frábært að hafa það á móti
sjálfsvinnunni og ég bý ennþá að
leiklistinni. Sjálfsvinnan var erf-
iðust fyrst en svo kom þetta smám
saman og ég myndi segja að ég hafi
verið í u.þ.b. tíu til fimmtán ár að
ná mér fullkomlega. Ég komst
undir það síðasta í ferlinu inn í frá-
bæran skóla sem heitir Hringsjá,
þar gat ég bætt við mig fullt af
tölvunámskeiðum og öðru hagnýtu
námi og fékk svo vinnu þar. Ég
hafði verið búin að fara úr einum
skóla í þann næsta og kláraði aldrei
stúdentinn en þarna fann ég að ég
var tilbúin til þess, settist á skóla-
bekk og útskrifaðist sem stúdent
árið 2004 frá Fjölbrautaskólanum
í Breiðholti, tók það nám samhliða
vinnunni í Hringsjá. Ég skráði mig
svo í Háskóla Íslands árið 2004, þá
orðin 43 ára og fór bæði í félags-
fræði og vinnumarkaðsfræði. Mér

bauðst að taka síðasta árið sem
skiptinemi svo ég flutti til Banda-
ríkjanna í eina önn. Var búin með
þetta nám þegar ég var 47 ára og
réði mig í vinnu hjá MSS [Miðstöð
símenntunar á Suðurnesjum] í
Reykjanesbæ, fyrir utan skrifstofu-
störfin í Hringsjá var þetta fyrsta
vinnan sem ég vann sem var ekki
líkamleg, skrýtið að ég einhent
hafi allan minn starfsaldur unnið
líkamleg störf. Ég tók svo meistara-
próf samhliða vinnunni hjá MSS
og var endanlega búin með allt
nám árið 2011. Þá var ég flutt til
Reykjavíkur, vann áfram að hluta
til fyrir MSS en hóf svo störf hjá
Landspítalanum árið 2012, byrjaði
í skjalavinnslu en svo hefur starfið
þróast og í dag er ég skrifstofu-
stjóri hjá kviðarholssérfræðingum
og er mjög ánægð í því starfi og sé
ekki fyrir mér að ég muni breyta
til á næstunni. Á sama tíma og ég
byrjaði í þessari vinnu hófst nýr
kafli hjá mér,“ segir Ingibjörg

Golf með „einari“

Í viðtalinu sem átti sér stað fyrir
utan fiskvinnsluhúsið í Sandgerði
þar sem Ingibjörg starfaði, fór hún
að tala um tilfinningu í höndinni.
Þar sem engin hægri hönd er
sýnileg hélt blaðamaður að hún
væri að tala um vinstri höndina.
„Það að hafa verið með verki

sem ég vandist með tímanum,
hjálpaði mér í raun því ég náði
betra jafnvægi. Ég er alltaf með
tilfinningu í lófanum, á góðum
dögum get ég rétt úr puttunum.
Ég er með tilfinningu fyrir oln-
boganum, lófunum og puttunum,
eins skrýtið og það má hljóma.
Þetta eru taugarnar, þetta hefur
hjálpað mér mjög mikið og hugs-
anlega hefði ég ekki getað eignast
nýtt frábært áhugamál árið 2012,
ef ég hefði ekki haft þessa tilfinn-
ingu. Ég tók þessa ákvörðun eftir
meistaranámið mitt, ég vildi gera
eitthvað skemmtilegt samhliða
vinnunni og valið stóð á milli dans
eða golfs, sem betur fer valdi ég
golfið, dansinn bíður betri tíma.
Ég byrjaði bara ein og var frekar
feimin, vildi ekki láta neinn sjá
mig fyrst. Ég fór fljótlega á nám-
skeið hjá Golfklúbbi fatlaðra og
var hjá þeim í tvö ár, spilaði þá
Ljúflinginn í Keili sem er par þrjú
völlur, í felum má segja. Árið 2014
tók ég svo ákvörðun um að ganga
í GKG því ég er upprunalega frá
Kópavogi og bjó svo í Garðabæ. Ég
spilaði bara minni völlinn, Mýrina,
fyrstu tvö sumrin og upp frá því fór
sjálfstraustið að koma og þá fór ég
að þróa gervihönd með Össuri og
mér óx ásmegin á golfvellinum. Ég

spilaði mitt besta golf árið 2019 en
eftir það fór ég að fara í bakinu því
gervihöndin var ansi þung. Því tók
ég ákvörðun árið 2022 að leggja
höndinni og þá fór ég nokkur skref
aftur á bak í golfgetunni, ég var
búin að lækka um heila níu í for-
gjöf en lægst komst ég í 29,2. Það
er loksins núna í vetur sem ég er
farin að sjá aftur til sólar, það var
ekki amalegt að skora 44 punkta og
rúlla þér upp!,“ en blaðamaður VF
og kylfings.is tóku saman golfhring
í golfhermi.
„Ég mun spila þetta sumar án

gervihandar en ég er búin að hitta
mann frá Englandi sem sérhæfir
sig í þessum hlutum, það yrði
gaman að geta fengið gervihönd
sem er léttari en ef ekki veit ég
að ég mun njóta golfsins áfram.
Ég er hjá frábærum golfkennara,
Sigurpáli Geir Sveinssyni hjá GS
og svo er ég í frábærum golfhópi
sem kallar sig Valkyrjurnar. Við
hittumst annað hvert mánudags-
kvöld yfir veturinn og erum dug-
legar að spila saman á sumrin. Ef
þú spyrð mig um ánægjuna yfir
að hafa farið í golfið og skalinn er
1-10, svara ég 15! Það er ekki bara
sjálft golfið, allt í kringum þetta er
bara æðislegt, frábær félagsskapur,
þetta er hreyfing og oftast í fallegu
og góðu veðri. Allir golfarar þekkja
líklega tilfinninguna að hafa verið
týndur í sveiflunni, hversu góð til-
finningin er að finna að hún er að
koma aftur. Ég get varla beðið eftir
sumrinu!“

Uppgjör

Ingibjörg var mjög þakklát fyrir
að mæta á gamla vinnustaðinn í
Sandgerði, hún er þó enn að vinna
úr þessu öllu og þó svo að hún sé
komin á frábæran stað andlega, er
samt ýmislegt óuppgert.
„Ég er ekki búin að gera þetta

allt upp, ég finn það. Mig vantar
upplýsingar, það var fyrst núna
í febrúar sem ég fékk lögreglu-
skýrslur af slysinu. Það var mjög
sláandi, ég hef verið að burðast
með sektarkennd yfir þessu í öll
þessi ár, sektarkennd því mér
finnst ég hafa orsakað þetta slys.

Að sjálfsögðu er það þvæla, ég
var sextán ára gamalt barn og átti
aldrei að fá að vinna á þessari vél
og þess vegna var þetta ekki mér
að kenna. Það er oft talað um að
skila skömminni, ég held að það
eigi mjög vel við í mínu tilviki. Ég
veit að sumt fólk hefur ekki borið
þessa slyss bætur, t.d. tengdamóðir
systur minnar sem var verkstjóri
og setti mig á vélina, hún jafnaði
sig aldrei á þessu og það þykir
mér mjög leitt. Það þekktust allir
í þessu litla samfélagi og margir
áttu bágt yfir þessu, ekki bara ég.
Ábyrgðin lá bara ekki hjá þessum
aðilum, það voru eigendur fyrir-
tækisins og Vinnueftirlitið sem
áttu og eiga að bera ábyrgð á svona
löguðu finnst mér. Lögfræðing-
urinn sem ég var með á þessum
tíma var víst mjög góður en mér
finnst ansi nöturleg staðreynd að
hafa verið metin til jafns við Skoda
bifreið, það var upphæðin sem ég
fékk í bætur á sínum tíma, sama
og nýr Skoda kostaði. Ég er að
skoða þessi mál og ef það er raun-
hæft að sækja frekari bætur mun
ég ekki hika við að gera það, ekki
endilega peninganna vegna, heldur
bara til að skila skömminni þangað
sem hún átti allan tímann heima.
Ég ber ofboðslega mikla virðingu
fyrir þessari stelpu sem lenti í þessu
slysi á sínum tíma, hvernig hún
lærði að bjarga sér og er komin á
þann stað í dag í lífinu sem hún er
á. Þessi stelpa lærði heldur betur að
plumma sig en ég veit að hún hefði
alveg verið til í að velja aðra leið í
lífinu,“ sagði Ingibjörg að lokum.

Athyglisvert að spá í því eftir á að þrátt

fyrir mína fötlun var enga félagslega

aðstoð að fá þá, það eru sem betur

fer breyttir tímar í dag. Maður þurfti

einfaldlega að redda sér og við mæðgur

bjuggum í þrjú ár í Sandgerði en svo

kom að því að ég fékk taugaáfall.

Ingibjörg með Sigurlínu systur sinni sem hefur alltaf reynst henni stoð og stytta.Ingibjörg með Sigurlínu systur sinni sem hefur alltaf reynst henni stoð og stytta.

Golfhópurinn sem Ingibjörg er í, Valkyrjur.Golfhópurinn sem Ingibjörg er í, Valkyrjur.

Ingibjörg að klífa á Vestfjörðum.Ingibjörg að klífa á Vestfjörðum.

Stúdent árið 2004.Stúdent árið 2004.

Kartöflurnar flysjaðar með barnabörnunum.Kartöflurnar flysjaðar með barnabörnunum.

Ingibjörg að spila uppáhalds-
golfholu sína, á Tracian Cliff

golfvellinum í Búlgaríu.

Myndi ekki nenna að
vera á eyðieyju

Gunnar Karl Þorgeirsson

er fimmtán ára nemandi í

Sandgerðisskóla. Hann æfir

fótbolta og finnst líklegast

að hann fari í FS að loknum

grunnskóla. Gunnar Karl er

ungmenni vikunnar.

Hvert er skemmtilegasta fagið? Íþróttir.

Hver í skólanum þínum er líklegur til að
verða frægur og hvers vegna? Örugglega
Gunnlaugur út af fótboltanum.

Skemmtileg saga úr skólanum:
Mér dettur ekki nein sérstök í hug.

Hver er fyndnastur í skólanum? Ég.

Hvert er uppáhaldslagið þitt? Ég veit það
ekki alveg en ég hlusta mikið á íslensk lög.

Hver er uppáhaldsmaturinn þinn?
Uppáhaldsmaturinn minn er taco.

Hver er uppáhaldsbíómyndin þín?
Grown Ups er uppáhaldsmyndin mín.

Hvaða þrjá hluti myndir þú taka með þér
á eyðieyju og hvers vegna? Ég myndi taka
með mér einn árabát og tvær árar af því ég
myndi ekki nenna að vera á eyðieyju.

Hver er þinn helsti kostur?
Ég er skemmtilegur.

Ef þú gætir valið þér einn ofurkraft til að
vera með restina af ævinni, hvað myndir
þú velja? Ég myndi velja það að geta
flogið, til að ég gæti ferðast frítt.

Hvaða eiginleiki finnst þér bestur í fari
fólks? Heiðarleiki og kurteisi.

Hvað langar þig að gera eftir grunnskóla?
Ég ætla að fara í einhvern framhaldsskóla,
örugglega FS.

Stundar þú íþróttir eða aðrar tómstundir?
Ég æfi fótbolta.

Ef þú ættir að lýsa sjálfum þér í einu orði
hvaða orð væri það? Frábær.

Hugulsöm og heiðarleg
en kann ekki á klukku

Ragnheiður Lilja Steindórsdóttir er sautján ára og kemur

úr Keflavík. Ragnheiður er á fjölgreinabraut í FS og hefur

mikinn áhuga á körfubolta og spilar með liði Keflavíkur.

Framtíðarplön Ragnheiðar eru að klára FS og flytja svo til

Danmerkur.

Á hvaða braut ertu? Fjölgreinabraut.

Hver er helsti kosturinn við FS? Nálægt
heima.

Hvaða FS-ingur er líklegur til að verða
frægur og hvers vegna? Örugglega Kristín
Embla veit ekki afhverju en hún er bara
líklegust.

Skemmtileg saga úr FS? Þegar ég var að
spila forseta með Watan og hún var svo
pirruð út í mig að hún endaði á að kasta
spilunum sínum í andlitið mitt.

Hver er fyndnastur/fyndnust í skólanum?
Myndi örugglega segja Watan og Fjóla.

Hver eru helstu áhugamálin þín? Körfu-
bolti.

Hvað hræðistu mest? Snigla.

Hvert er uppáhaldslagið þitt? Rich Baby
daddy og Passionfruit eru alltaf í upphalds.

Hver er þinn helsti kostur? Ég er alltaf til-
búin að hjálpa fjölskyldu og vinum mínum.

Hver er þinn helsti galli? Kann ekki á
klukku og kann ekki heldur muninn á hægri
og vinstri.

Hvaða forrit eru mest notuð í símanum
þínum? Örugglega Tiktok og Snapchat.

Hvaða eiginleiki finnst þér bestur í fari
fólks? Heiðarleiki.

Hver er stefnan fyrir framtíðina? Að klára
framhaldsskóla og flytja til Danmerkur.

Ef þú ættir að lýsa sjálfri þér í einu orði
hvaða orð væri það? Hugulsöm með sterka
réttlætiskennd.

Fermingarstrákur semætlar
sér langt í körfubolta

Marinó Freyr Ómarsson er eitt
fermingarbarna í Grindavík en
sökum hamfaranna var ferm-
ingarundirbúningurinn ekki með
hefðbundnu sniði fyrir grindvísk
fermingarbörn. Marinó veit vel
hvað hann ætlar sér þegar hann
verður stór en hann er einn sá
efnilegasti á Íslandi í sínum
aldursflokki í körfubolta.

Marinó hefur ekki mikinn saman-
burð við fermingarfræðslu und-
anfarinna ára, hann og önnur
fermingarbörn í Grindavík þurftu
einfaldlega að taka því sem að
höndum bar.
„Ég trúi á guð og þess vegna er

ég að fermast. Ég þekki auðvitað
nokkra sem voru að fermast í fyrra
en var ekkert sérstaklega að fylgjast
með þeirra fermingarundirbúningi.
Okkar undirbúningur byrjaði eins,
við fórum í frábæra ferð í Vatna-
skóg í upphafi skólaársins og svo
byrjaði vikuleg fræðsla í lok sept-
ember. Ég var búinn að vera mæta
í messur en svo breyttist auðvitað
allt 10. nóvember. Við gátum
ekkert gert fram að áramótum en
sem betur fer gátum við farið aftur
í Vatnaskóg og náðum að vinna
upp þann tíma sem við misstum.
Ég ætla að reyna poppa veisluna

upp, við ætlum að hafa bingó og
skemmta okkur saman. Ég hlakka
mikið til, auðvitað hlakka ég til að
fá gjafir og vil helst fá pening. Ég
vil byrja safna mér fyrir bíl. Við
ætluðum að vera með veisluna
í golfskálanum í Grindavík en
þurftum auðvitað að breyta því,
verðum í sal VM [Vélstjórar og
málmiðnaðarmenn].“

TÁNingur

Marinó vissi ekki hvað táningur
þýðir, það að fara úr því að vera
barn upp að tólf ára aldri, í að
verða þretTÁN, fjórTÁN o.s.frv.,
táningur. Fann hann mun á því að
verða táningur og hvað ætlar hann
að verða þegar hann verður stór?
„Ég fann engan mun en pabbi

segir að ég hafi breyst þannig frá
því að fara úr að vera tólf ára yfir
í þrettán, að yngri var ég mættur
eldsnemma á laugardagsmorgni,
vakti hann og bað hann um að
koma upp í íþróttahús með mér
í körfubolta, yfir í að ég vildi sofa
lengur þegar hann kom og reyndi
að vekja mig. Ég veit alveg hvað ég
ætla mér þegar ég verð stór, ég ætla
að verða atvinnumaður í körfubolta.
Ég er búinn að vera í úrvalsliði míns
aldursflokks, við vorum að keppa í
Lettlandi og Litháen fyrr í vetur
og erum að fara aftur í vor til Lett-
lands. Í öðru mótinu í vetur var ég
valinn í úrvalslið mótsins. Ég ætla
mér að leggja hart að mér, ég verð

vonandi jafnstór eða stærri en pabbi
sem er 198 sentimetrar, það er mjög
góð hæð fyrir leikstjórnanda, sem
er sú staða sem spila. Það hjálpar
mér í körfuboltanum í dag að ég
handleggsbrotnaði á hægri þegar
ég var yngri en á meðan skaut ég
bara með vinstri og hef haldið því
áfram, þótt ég sé rétthentur. Ég er
eiginlega jafnvígur á báðar hendur,
því getur verið erfitt fyrir varnar-
manninn að stoppa mig því ég get
bæði farið hægra megin og vinstra
megin fram hjá honum.
Ég ætla að klára grunnskólann

en hvort ég fer svo í highschool í
Bandaríkjunum eða í einhverja
akademíu hjá liði í Evrópu, kemur
bara í ljós. Það yrði gaman að
komast í háskólaboltann í Banda-
ríkjunum en hvað ég mun læra veit
ég ekki núna, ég hef nægan tíma til
að taka ákvörðun um það. Ég ætla
bara að halda áfram hér á Íslandi
fyrst og vera duglegur að æfa, ég
ætla mér að ná mjög langt,“ sagði
þessi ungi og efnilegi körfubolta-
strákur að lokum.

Er spennt að fermast á Bessastöðum
Þórey Arna Arnþórsdóttir er í hópi grindvískra fermingarbarna sem
fermast á næstunni. Systkini Þóreyjar héldu öll veisluna sína í Nort-
hern light Inn hótelinu við Bláa lónið og fjölskyldan vonast eftir að
geta haldið í hefðina. Þórey er ekki búin að ákveða hvað hún ætlar
sér að verða þegar hún verður stór en þangað til ætlar hún aðmennta
sig og æfa bæði fótbolta og körfubolta.

Þórey hefur kunnað vel við sig í
nýja umhverfinu í Kópavogi. „Ég
hef náð að venjast þessu bara vel,
ég fer í safnskólann í Ármúla, tek
rútu sem byrjar á Suðurnesjunum
og er klukkan hálf átta rétt hjá
þar sem við búum. Við vitum ekki
ennþá hvernig verður með skólann
á næsta ári, ég held að ég myndi
vilja prófa að fara í nýjan skóla
en það fer svolítið eftir því hvað
vinkonur mínar ætla að gera, við
viljum halda hópinn.
Ég er að æfa bæði fótbolta og

körfubolta og það hefur alveg
verið flókið, mamma þurfti mikið
að skutla mér til að byrja með en
ég er búin að læra á strætóana svo
þetta hefur vanist. Fótboltinn æfir
á Álftanesi, í Sporthúsinu og hjá
ÍR en karfan oftast í Smáranum,
stundum líka í Garðabæ hjá Stjörn-
unni.

Fermingarundirbúningurinn
byrjaði eðlilega og við fórum í
Vatnaskóg strax í upphafi eins og
hefur alltaf verið gert. Við lærðum
mikið þar og ferðin var mjög
skemmtileg, svo var smá pása
frá fermingarfræðslunni og við
byrjuðum aftur í lok september.
Þá hittum við sr. Elínborgu einu
sinni í viku og áttum líka að mæta
í messu. Þetta breyttist síðan allt
10. nóvember, við gátum ekkert
hist fram að áramótum en sem
betur fer var ákveðið að fara aðra
ferð í Vatnaskóg. Það var sömu-
leiðis mjög skemmtileg ferð og
við erum búin að læra það sem við
þurfum að læra og nú er bara að
undirbúa sjálfa ferminguna. Það
verður gaman að fermast á Bessa-
stöðum, vonandi fáum við að hitta
Guðna forseta. Ég er að fermast
til að staðfesta trú mína en viður-
kenni líka alveg að ég hlakka til
að fá gjafir. Mest vil ég fá pening
held ég, er að safna mér fyrir ferð
til Spánar í sumar, körfuboltaliðið
mitt er að fara í æfingabúðir og við
keppum líka. Það er ekki komið á
hreint hvar veislan verður haldin,
upprunalega átti að halda hana á
Northern light Inn hótelinu við
Bláa lónið en auðvitað er vafaat-
riði hvort það gangi eftir. Mamma
og pabbi vilja samt halda veisluna
þar og halda þannig í hefðina, allar
fermingarveislur systkina minna
hafa verið þar og það yrði gaman
ef ég get haldið mína veislu þar líka
en það kemur bara í ljós.“

Íþróttaálfur

Blaðamaður spurði Þóreyju og for-
eldrana um þessi kaflaskil, að fara
frá því að vera barn yfir í að vera
táningur. Þórey telur sig ekki mikið
hafa breyst en hvað ætlar hún að
verða þegar hún verður stór?
„Ég held að ég hafi nú ekkert

breyst við að verða táningur,
mamma segir samt að ég hafi
byrjað að hugsa meira um útlitið
þá, kannski er eitthvað til í því og
svo hef ég nú þroskast eitthvað
segja mamma og pabbi. Ég er
ekki búin að ákveða hvað ég ætla
að verða þegar ég verð stór, fram-
tíðarplönin núna eru bara að klára
skólann og fara í framhaldsskóla,
ég ætla líka að stunda íþróttirnar,
ég hef mjög gaman af því. Ég er
ekki búin að ákveða hvora íþróttina
ég legg fyrir mig, mér finnst þær
jafn skemmtilegar en mér liggur
líka ekkert á að velja alveg strax.
Ég ætla bara að hafa gaman af því
að vera til, standa mig í skólanum
og hafa áhyggjur af því síðar hvað
ég ætla mér að verða þegar ég verð
stór,“ Þórey Arna að lokum.

FS-ingur vikunnar:
Nafn: Ragnheiður Lilja
Steindórsdóttir.
Aldur: 17.
Námsbraut:
Fjölgreinabraut.
Áhugamál:
Körfubolti.

Ungmenni vikunnar:
Nafn: Gunnar Karl
Þorgeirsson.
Aldur: 15.
Bekkur og skóli: 10. bekkur
í Sandgerðisskóla.
Áhugamál: Fótbolti
og að baka.

Heilbrigðisstofnun Suðurnesja (HSS) óskar eftir að ráða til starfa yfirsjúkraþjálfara. Stofnun-

in veitir íbúum Suðurnesja fyrsta- og annars stigs heilbrigðisþjónustu. Á Heilbrigðisstofnun

Suðurnesja eru þrjú svið; heilsugæslusvið, sjúkrahússvið og hjúkrunarsvið. Fram undan er

víðtæk uppbygging á HSS, endurskoðun á þjónustuferlum sem og stefnu stofnunarinnar

byggðri á Heilbrigðisstefnu til ársins 2030.

Leitað er eftir áhugasömum einstaklingi með frumkvæði, faglegan metnað og jákvætt

hugarfar til að taka þátt í uppbyggingu stofnunarinnar. Á HSS er lögð áhersla á góða

samvinnu, stuttar boðleiðir og góðan starfsanda.

Yfirsjúkraþjálfari starfar samkvæmt lögum um heilbrigðisþjónustu nr. 40/2007, lögum nr.

34/2012 um heilbrigðisstarfsmenn og lögum um réttindi og skyldur starfsmanna ríkisins

nr. 70/1996.

Frekari upplýsingar um starfið

Umsókn fylgi náms- og starfsferilskrá, afrit af prófskírteinum og starfsleyfi ásamt

kynningarbréfi þar sem fram kemur rökstuðningur fyrir hæfni og sýn á starfið. Viðtöl verða

tekin við umsækjendur og byggist ákvörðun um ráðningu í starfið á þeim og innsendum

gögnum.

Umsóknir geta gilt í 6 mánuði frá því að umsóknarfrestur rennur út, sbr. 2. gr. reglna

nr. 464/1996, um auglýsingar á lausum störfum með síðari breytingum. Tekið er mið

af jafnréttisstefnu HSS við ráðningar á stofnunina. Öllum umsóknum verður svarað.

Starfshlutfall er 100%, æskilegt er að viðkomandi geti hafið störf sem fyrst,

eða eftir samkomulagi. Umsóknarfrestur er til 21. mars.

Upplýsingar veitir

Helga Hauksdóttir helga.hauksdottir@hss.is

Yfirsjúkraþjálfari

Helstu verkefni og ábyrgð

• Stefnumótun og innleiðing aðgerðar-

áætlunar í sjúkraþjálfun

• Fagleg ábyrgð á sjúkraþjálfun á stofnuninni

• Umsjón með gæðamálum

• Skipuleggur og tekur þátt í þverfaglegu

samstarfi innan og utan stofnunar

• Fræðsla um sjúkraþjálfun í meðferð

skjólstæðinga

• Umsjón með daglegum rekstri deildar

• Stýring mannauðs

• Almenn störf sjúkraþjálfara

Hæfniskröfur

• Sjúkraþjálfari með íslenskt starfsleyfi

• Víðtæk reynsla sem sjúkraþjálfari er skilyrði

• Reynsla af stjórnun er kostur

• Stjórnunarfærni

• Reynsla af jafningjafræðslu er kostur

• Gott vald á íslensku og ensku bæði í

ræðu og riti

• Sjálfstæði í vinnubrögðum

• Faglegur metnaður, frumkvæði,

samstarfshæfni og jákvætt hugarfar
Hægt er að

sækja um
starfið hér

Fermingar hafa lítið breyst
í gegnum tíðina
– segir séraBaldurRafnSigurðsson, sóknarprestur í Njarðvíkursókn.

„Fermingarnar gengu virkilega vel. Frábært veður og börnin
spennt,“ segir séra Baldur Rafn Sigurðsson, sóknarprestur, en
fermingar Njarðvíkursókn hófust um þarsíðustu helgi í Njarð-
víkurkirkju í Innri-Njarðvík.

„Það fermdust tólf og tólf en við
komum ekki fleirum fyrir í hverri
fermingu í kirkjunni í Innri-
Njarðvík.“

Eftir að Njarðvíkursóknirnar
sameinuðust í eina á síðasta ári
er Njarðvíkurkirkja sóknarkirkja
í Njarðvíkursókn en Kirkjuvogs-
kirkja og Ytri-Njarðvíkurkirkja
svokallaðar annexíur, eða útkirkjur.

Hefur þessi sameining sókn-
anna einhver áhrif á fermingar
í Njarðvíkursókn?

„Nei, nei. Hjá okkur fá þau að
velja um daga og kirkjur, bara með
þessu fororði að við getum ekki
fermt fleiri en tólf í einu í Njarð-
víkurkirkju og þurfum að takmarka
fjölda gesta.

Í Ytri-Njarðvíkurkirkju hef ég
fermt mest 26 eða 27 börn í einu.
Það er svo allt annað rými þar.“

Fermingar

Séra Baldur segir að spenningurinn
sé mikill fyrir fermingardeginum
og það hafi ekkert breyst.

„Þau gleyma jafnvel að fá
sér að borða, það er svo mikill
spenningur. Svo eitt af því sem
við höfum alltaf þurft að passa í
Innri-Njarðvík, stelpugreyin sem
eru búin að hafa fyrir því að fara í
hárgreiðslu fyrir athöfnina og svo
fýkur þetta allt út í loftið. Þannig
að við þurfum að ítreka sérstaklega
fyrir foreldrum stúlknanna að vera
með eitthvað fínt yfir hárið – en því
var ekki að skipta á sunnudaginn,
það var alveg blankalogn og sól.
Þetta var eitt af fáum skiptum sem
það hefur verið þannig,“ segir séra
Baldur en fermingar hefjast alltaf
fyrst í Njarðvík á Suðurnesjum.

„Þetta er gert út af salarveseni. Við
höfum byrjað, svo hefur Keflavík
komið á eftir okkur og síðan Sand-
gerði og Garður þar í humáttinni
á eftir. Þá hefur fólk mikið meira
val um að geta fundið sér sali
fyrir veisluna, sumir hafa veisluna
jafnvel á laugardegi – degi fyrir
athöfnina til að geta boðið öllum.
Það er allur gangur á þessu.“

Hvenær er þá fermingum lokið í
Njarðvíkursókn?

„Við endum alltaf á skírdag,
þetta eru sjö fermingar hjá okkur
og endum á skírdag.“

Finnst þér fermingarnar hafa
breyst í tímanna rás?

„Nei, þetta er voðalega svipað.
Unglingar eru alltaf unglingar
eins og ég segi, ég er nú búinn að

vera í þessu í fjörutíu ár og það
er alltaf sami spenningurinn en
það hefur orðið gríðarleg breyting
með þessu snjalltækjadóti öllu og
við þurfum jafnvel að taka símann
af þeim áður en það er labbað af
stað. Síminn er alveg fastur við þau
og sjálfsagt okkur fullorðna fólkið
líka. Við erum ekkert skárri.“

Séra Baldur Rafn er að hefja
þrítugasta og þriðja árið sitt hér í
Njarðvík en hann er búinn að vera
hér frá 1992. „Ég var á Strönd-
unum áður en ég kom hingað og
þar áður í stutta stund í Húna-
vatnssýslu, ég er Húnvetningur að
hluta, fór aðeins heim. Konan mín
er reyndar héðan, hún er Grind-
víkingur og Keflvíkingur en átti
heima í Njarðvík sem unglingur.“

Jóhann Páll Kristbjörnsson
johann@vf.is

Séra Baldur segir helstu breytinguna
sem hann taki eftir vera þá að nú

séu ekki fengnir ljósmyndarar til að
taka myndir af fermingarbörnunum,
foreldrarnir sjá um það sjálfir í dag.

Ljósmyndir/Kristján Jóhannsson

Séra Baldur Rafn Sigurðsson ogSéra Baldur Rafn Sigurðsson og
séra Brynja Vigdís Þorsteinsdóttirséra Brynja Vigdís Þorsteinsdóttir
eftir ferminguna í Njarðvíkurkirkjueftir ferminguna í Njarðvíkurkirkju

um þarsíðustu helgi.um þarsíðustu helgi.

Skáldasuð
– Lítil ljóðahátíð á Suðurnesjum
Ljóðahátíðin Skáldasuð var opnuð í Bókasafni Reykjanesbæjar fimmtu-
daginn 7. mars síðastliðinn og stendur til 21. þessa mánaðar en þessi litla
ljóðahátíð er hugarfóstur myndlistarmannsins Gunnhildar Þórðardóttur
sem er einnig ljóðskáld.

Hátíðin hófst með opnun á mynd-
verkum Gunnhildar tengdar ljóða-
verkefnum hennar. Sýning Gunn-
hildar nefnist Kjarni þar sem
listamaðurinn sýnir eins konar
kjarna af sínum verkum en höf-
undur vinnur jafnt í texta sem

listaverkum, bæði tví- og þrívíðum.
Þá var einnig ljóðaupplestur með
skáldunum Antoni Helga Jóns-
syni, Valdimar Tómassyni, Guð-
mundi Brynjólfssyni, Ólafi Sveini
Jóhannssyni og þá las Gunn-
hildur Þórðardóttir einnig upp úr
ljóðabók sinni Dóttir drápunnar
ljóð úr djúpinu.
Annað upplestrarkvöld verður

haldið fimmtudaginn 14. mars nk.
þar sem ljóðskáldin Draumey Ara-
dóttir, Eyrún Ósk Jónsdóttir, Eygló
Jónsdóttir og Guðmundur Magn-
ússon koma fram.
Laugardaginn 16. mars frá kl. 12

til 14 verður svo haldin ljóðasmiðja
fyrir börn og ungmenni en hátíðin
er hugsuð fyrir börn jafnt sem full-
orðna. Ljóðasmiðjan er í samvinnu
við Reykjavíkurdætur, þær Stein-
unni og Ragnhildi, en það þarf vart
að kynna þær þar sem Reykjavíkur-
dætur komu eins og stormsveipur
inn í íslenskt tónlistarlíf fyrir
nokkrum árum. Þær Ragga, sem
er frá Keflavík, og Steinunn hafa
unnið margar ljóðasmiðjur með
grunnskólabörnum og nú munu
þær koma til Keflavíkur. Ragga

Holm er menntaður tómstunda-
og félagsmálafræðingur og hefur
haldið margskonar námskeið fyrir
grunnskólabörn, unglingadeildir
og menntaskóla.
Steinunn hefur síðan 2011

starfað sem tónlistarkona og dans-
kennari og gert ýmsar smiðjur fyrir
börn og ungmenni.
Á sama tíma verða til sýnis

ljóð í Sundmiðstöðinni Vatna-
veröld. Þar munu koma fram ljóð-
skáld sem tóku þátt í öðru verk-
efni listamannsins Gunnhildar
Þórðardóttur, Skáldaskápur, en
það verkefni var leið til að kynna
ljóðið og þar sem ný ljóðskáld frá
Suðurnesjum bókstaflega komu út
úr skápnum sem ljóðskáld. Skálda-
skápur stóð yfir í hálft ár (2021–
2022) og í hverju bókasafni á Suð-
urnesjum var kynnt ljóðskáld frá
viðkomandi stað. Einnig verða til
sýnis í sundlauginni ljóð eftir þekkt
skáld frá Suðurnesjum, s.s. Erling
Jónsson, Kristinn Rey, Þorstein
Eggertsson og Sigvalda Kaldalóns.
Skáldasuð er styrkt af Uppbygg-

ingarsjóði Suðurnesja.

SKILAFRESTURVEGNA STJÓRNARKJÖRS 2024
Samkvæmt 7. Grein laga Starfsmannafélags Suðurnesja, auglýsir

uppstillinganefnd félagsins frest til að skila inn tillögum vegna stjórnarkjörs
á aðalfundi félagsins sem haldinn verður 16.apríl 2024.

Í kjöri eru tveir aðalmenn í stjórn kosnir til tveggja ára og tveir varamenn kosnir til eins árs.

Tillögum skal skila til Uppstillingarnefndar STFS, Krossmóa 4a, Reykjanesbæ,
eigi síðar en 22. mars 2024. Tillögum skal fylgja: nafn, kennitala, starfsheiti,

heimilisfang og heiti vinnustaðar þeirra sem tillagan er gerð um.

Tillögum skal fylgja skriflegt samþykki þeirra sem tillaga er gerð um.

Vel varmætt á opnunarhóf fyrir sýn-
inguna Afbygging stóriðju í Helguvík
sem var haldið í Listasafni Reykja-
nesbæjar umhelgina. Listamennirnir
hvetja gesti til að takaþátt í samtalinu
með þeim því sýningin er lifandi og
tekur breytingummeðan á sýningar-
tímanum stendur.
Afbygging stóriðjunnar í Helguvík

stendur til sunnudagsins 28. apríl 2024
en það er listamannateymið Libia
Castro & Ólafur Ólafsson sem vinnur
verkið sem er verk í vinnslu og unnið í
samstarfi og samtali Libiu & Ólafs við
Töfrateymið, Andstæðinga stóriðju í
Helguvík, aðra umhverfisverndar-
sinna, hagfræðing, íbúa Reykjanes-
bæjar og nærsamfélaga og sýningar-
stjórann Jonatan Habib Engqvist.

Listamennirnir mæla með því að
fólk komi oftar en einu sinni yfir sýn-
ingartímann og taki þátt í samtalinu
með þeim því sýningin er lifandi og
tekur breytingummeðan á sýningar-
tímanum stendur.

Libia Castro & Ólafur Ólafsson hófu
samstarf sitt í Hollandi árið 1997. Þau
vinna þverfagleg samvinnuverkefni;
með vídeó, ljósmyndun, hljóðskúlptúr
og margmiðlunarinnsetningar. Libia
& Ólafur fóru fyrir hönd Íslands á
Feneyjartvíæringinn árið 2011. Þau
hafa sýnt verk sín í almannarýmum
í ólíkum borgum víða um Evrópu og
haldið einkasýningar umheim allan.
Jonatan Habib Engqvist er alþjóð-

legur sýningarstjóri og höfundur. Frá
2021 hefur hann starfað sem ritstjóri
Ord&Bild.
Sýningin er styrkt af Safnasjóði.

Listamennirnir eru styrktir af Mynd-
listarsjóði ogMyndstef.
Meðfylgjandi ljósmyndir frá opnun-

inni tók Jóhann Páll Kristbjörnsson,
ljósmyndari Víkurfrétta.

Gestir hvattir til að taka þátt í lifandi listasýningu
A FBYGG I NG STÓR I Ð J U Í H E LGUV Í K OPNUÐ Í L I S TASA FN I R EYK J AN ESBÆJAR UM HELG I NA

Listamannateymið Libia Castro & Ólafur Ólafsson, milli þeirra eru Helga Þórsdóttir,
safnstjóri Listasafns Reykjanesbæjar, og sýningarstjórinn Jonatan Habib Engqvist.

Myndin er tekin í aðdraganda sýningarinnar. VF/JPK

ð

Helga Þórsdóttir,Helga Þórsdóttir,
safnstjóri, bauðsafnstjóri, bauð
fólk velkomiðfólk velkomið
á sýninguna.á sýninguna.

Starf í boði hjá Álnabæ
Vinsamlegast hafið samband við verslunarstjóra.

Opið frá 11.00 til 17.00 alla virka daga.

Tvo umsjónarmenn vantar til starfa í Dósaseli frá

miðjummaí og fram ímiðjan ágúst í sumar.

Annar þarf að verameð lyftarapróf og sjá um rekst-

urinn. Hinn þarf að hafa bílpróf og sjá um að sækja

flöskur í flugstöðina.

Allar upplýsingar hjá Ingu Jónu í Dósaseli í síma

861-2208 eða á staðnum.

Skemmtileg störf í Dósaseli
ListakonanListakonan
GunnhildurGunnhildur
ÞórðardóttirÞórðardóttir
las eigin ljóð.las eigin ljóð.

Anton Helgi Jónsson.Anton Helgi Jónsson. Ólafur Sveinn Jóhannsson.Ólafur Sveinn Jóhannsson. Valdimar Tómasson.Valdimar Tómasson.

Gestir skemmtu sér hið besta yfir ljóðalestrinum.Gestir skemmtu sér hið besta yfir ljóðalestrinum. VF/JPKVF/JPK

Guðmundur Brynjólfsson.Guðmundur Brynjólfsson.

Þórólfur Júlían
Dagsson rifjaði
upp baráttuna
við kísilverið á

sínum tíma.

FKAkonamánaðarins á Suðurnesjum

Tækifæri til að efla
sjálfstraust kvenna og
fá þær til að sjá fegurð-
ina í sjálfum sér
GunaMežule er frá Lettlandi en hún kynntist Íslandi
þegar hún starfaði á alþjóðavettvangi fyrir leyfishafa á
alþjóðasvæðum hjá Avis Budget Group. „Ísland var eitt af
löndunum sem ég fékk að kynnast og varð ég yfirmig ást-
fangin af þessu landi í fyrstu viðskiptaheimsóknminni.“
Í dag starfar hún sem rekstrarstjóri hjá Teya, er talsmaður
Doterra, sjálfstætt starfandi ljósmyndari og býr til hand-
gerða skartgripi undir vörumerkinuMežule Gems.

Hver er konan?
Ég heiti Guna Mežule, er 33 ára

gömul, með Bachelor of Business
Administration gráðu og starfa
sem Business Operations Manager
hjá Teya.

Við hvað starfar þú og hvar?
Ég starfa sem rekstrarstjóri hjá

Teya, er talsmaður Doterra, sjálf-
stætt starfandi ljósmyndari og
svo bý ég til handgerða skartgripi
undir vörumerkinu Mežule Gems.

Sem rekstrarstjóri Teya að-
stoða ég forstjórann og vinn náið
með deildarstjórum. Ég leiði ýmis
verkefni þvert á deildir með því
markmiði að straumlínulaga ferla
og draga úr kostnaði, auka hagnað
og bæta innri og ytri ánægju við-
skiptavina. Þessa dagana er ég í
fæðingarorlofi.

Er eitthvað sem gerir verkefnið
eða fyrirtækið einstakt eða
áhugavert?

Verkefnin sem ég vinn að hjá
Teya eru alltaf spennandi, við
leggjum mikla áherslu á það
hvernig við getum þjónað við-
skiptavinum okkar betur og
hvernig við getum einfaldað dag-
legt líf þeirra. Markmið Teya er
að auka ánægju eigenda lítilla og
meðalstórra fyrirtækja, með því
að leyfa þeim að einbeita sér að
rekstri fyrirtækjanna í stað þess
að eyða tíma í að reikna út gjöldin
sín og fleira. Ég tel það ótrúlega
valdeflandi að starfa hjá fyrirtæki
sem einbeitir sér að því að styrkja
og valdefla aðra.

Er eitthvað áhugavert sem þú ert
sjálf að gera?

Eins og ég nefndi er ég sjálf-
stætt starfandi ljósmyndari, tals-
maður Doterra og skartgripa-
smiður en þessar ástríður mínar
efla mig mikið. Með ljósmyndun
fæ ég tækifæri til að efla sjálfs-
traust kvenna og fæ þær til að sjá
fegurðina í sjálfum sér. Sem tals-
maður Doterra aðstoða ég konur
að lifa heilbrigðara lífi. Konur í
viðskiptalífinu hafa tilhneigingu
til að leggja mjög hart að sér og
þannig er auðvelt að gleyma eigin
vellíðan, þannig að ástríða mín er
að minna á og tala fyrir mikilvægi
þess að hugsa um sjálfan sig fyrst
svo þú getir séð um aðra. Nýjasta
ljósmyndaverkefnið sem ég tók
þátt í var Ljósmyndadagur FKA
Suðurnes, það var skemmtilegt
tækifæri til að tengjast og kynnast
fleiri konum og sögum þeirra. Það
er ánægjulegt að sjá konurnar vera
uppfæra prófíla sína á LinkedIn og
samfélagsmiðlum sínum með fall-
egu, nýju andlitsmyndum sem ég
tók af þeim.

Hvað hefur þú verið að gera,
hvað ertu að gera núna og hver
eru framtíðarplönin?

Upphaflega kem ég frá Lettlandi
en þar hóf ég ferilinn minn í ferða-
þjónustu þar sem ég var deildar-
stjóri hjá bílaleigu. Síðar var ég
sölustjóri hjá Avis og Budget bíla-
leigum og SIA Ideal Services ásamt
því að sjá um þjónustu- og sölu-
verkefni í Eystrasaltslöndunum.
Eftir það fékk ég ómissandi tæki-

færi til að leiða þjónustu- og sölu-
vvverkefni fyrir leyfishafa á alþjóða-
svæðum hjá Avis Budget Group
sem er Forbes 500 fyrirtæki. Þetta
var mjög spennandi tækifæri þar
sem ég var 26 ára á þeim tíma. Ég
var í því starfi í þrjú ár og öðlaðist
dýrmæta reynslu af því að vinna á
alþjóðavettvangi.

Ísland var eitt af löndunum
sem ég fékk að kynnast og varð ég
yfir mig ástfangin af þessu landi í
fyrstu viðskiptaheimsókn minni.
Í starfi mínu hér hef ég verið að
ráðleggja fyrirtækjum hvernig þau
geta bætt þjónustu sína og sölu-
stig, ég hef hannað sérsniðnar að-
gerðaáætlanir til að gera starfsemi
þeirra skilvirkari og sá um þjálfun
á teymunum þeirra. Samhliða því
hélt ég ýmisleg námskeið í Evrópu
og í Asíu. Svo skall Covid á og ég
flutti til Íslands þar sem ég kynntist
unnustanum mínum.

Síðastliðin þrjú ár hef ég starfað
hjá Teya þar sem ég byrjaði í sam-
starfs- og viðskiptadeild áður en
ég tók við rekstrarstjórnunarhlut-
verkinu sem ég er í nú. Framtíðará-
ætlanir eru áframhaldandi efling í
starfi ásamt því að taka meiri þátt
í verkefnum þar sem ég get nýtt
reynsluna mína. Ég hef alltaf haft
brennandi áhuga á hagræðingu í
rekstri en besta kunnátta mín snýr
að úrlausn vandamála og verkefna-
stjórnun. Í framtíðinni vonast ég til
þess að halda áfram að veita aukna
fyrirtækjaráðgjöf og hjálpað fleiri
fyrirtækjum að verða skilvirkari.

Hversu lengi hefur þú búið á
Suðurnesjum og hvaða kostir
telur þú fylgja því að búa hér?

Ég flutti til Íslands síðla vors
árið 2020 og hef búið í Innri-
Njarðvík síðan. Ég gjörsamlega
elska kyrrðina sem ég upplifi hér
og nálægðina við hafið.

Kostir þess að búa á Suður-
nesjum er hversu nálægt það er
höfuðborginni en hér er miklu
meiri ró. Hér er samfélag sem er
mjög náið. Ég elska tilfinninguna
sem ég upplifi þegar ég fer í matar-
innkaup og maður hittir alltaf að
minnsta kosti eina manneskju sem
maður þekkir.

FKAog ég
Ég tel mig vera mjög heppna að
vera hluti af FKA Suðurnes en ég
gekk í félagið í fyrra. Konurnar
í FKA Suðurnes eru hvetjandi og
vinna virkilega hart að sér að því
að tengja konur saman. Ég vil fá
að hrósa stjórninni fyrir þann tíma
og fyrirhöfn sem þær leggja í að
skipuleggja mánaðarlegu viðburði
félagsins sem eru virkilega áhuga-
verðir og nytsamlegir.
Sem kona sem hefur verið í

stjórnendastörfum frá unga aldri,
þá aðallega í atvinnugreinum þar
sem karlmenn eru við stjórnvölin,
þekki égmikilvægi og kraft þess að
hafa öflugar konur sem bakland.
Eftir að ég heyrði af FKA og fyrir
hvað félagið stendur fyrir þótti
mér eina rökrétta ákvörðunina að
ganga í félagið. Þetta er tækifæri
til að kynnast konum semeru sam-
bærilegarmérog tækifæri fyrirmig
til að komamér betur inn í íslenskt
samfélag.
Það er mikill fjöldi af fræðslu-,

tengsla- og öðrum viðburðum sem
hjálpa mér við að byggja upp bæði
faglegt tengslanet ásamt því að fá
að aðlagast samfélaginu hraðar.

Hjá FKAgetur falleg, persónuleg og
fagleg vinátta fengið að blómstra.
FKA hjálpar mér að vaxa á þeim
sviðum sem mig langar að þróast
áfram á á þessu ári. Ég er einnig að
taka þátt í leiðbeinandaverkefni
FKA og var svo heppin að fá ein-
mitt þann leiðbeinanda sem mig
langaði í.
Mitt heilræði til kvenna á Suður-

nesjum er hversu mikilvægt það er
að koma sér af stað, hitta nýtt fólk,
að vera opin fyrir nýjum mögu-
leikum og þú veist aldrei hvaða já-
kvæðu áhrif þaðmun hafa í líf þitt.

FKASuðurnes

Markmið með verkefninu er að
vekja athygli á FKA konum í at-
vinnulífinu á Suðurnesjum, fyrir-
tækjunumþeirra eðaverkefnunum
sem þær sinna og sýna hversu
megnugar ogmagnaðar þær eru.

Nafn: GunaMežule
Aldur: 33 ára
Menntun:

Bachelor í viðskiptafræði
Við hvað starfar þú og hvar?

Rekstrarstjóri hjá Teya

AÐALSTEINN JÓHANNSSON - ALLI Á EYRI

HLAÐVARP VÍKURFRÉTTA

Störf í boði
hjá Reykjanesbæ

Umsóknir í auglýst störf skulu berast rafrænt gegnum vef
Reykjanesbæjar. Þar eru jafnframt nánari upplýsingar um auglýst
störf. Hægt er að notast við QR kóða til að fara beint inn á vefinn

Störf í skólum:
Akurskóli - Lindin, námsúrræði
Akurskóli - Kennari í smíði og hönnun
Akurskóli - Umsjónarkennari á unglingastigi
Akurskóli - Umsjónarkennsla á miðstig
Heiðarskóli - Umsjónarkennari á miðstigi
Heiðarskóli - Umsjónarkennari á unglingastigi
Heiðarskóli - Umsjónarkennari á yngsta stigi
Heiðarskóli - Kennari í list- og verkgreinum
Holtaskóli - Dönskukennari
Holtaskóli - Stærðfræðikennari
Holtaskóli - Sérkennari
Holtaskóli - Umsjónarkennari á miðstigi
Holtaskóli - Umsjónarkennari á yngsta stig
Holtaskóli - Þroskaþjálfi
Háaleitisskóli - Dönskukennari á elsta stig
Háaleitisskóli - Enskukennari á elsta stig
Háaleitisskóli - Grunnskólakennari á elsta stig
Háaleitisskóli - Grunnskólakennari á yngsta stig
Háaleitisskóli - Kennari í Friðheima
Háaleitisskóli - Kennari í námsver
Háaleitisskóli - Kennari í nýsköpun
Háaleitisskóli - Kennari í ÍSAT námsver
Háaleitisskóli - Umsjónarkennari á miðstig
Háaleitisskóli - Íþróttakennari
Myllubakkaskóli - Heimilsfræðikennari
Myllubakkaskóli - Kennari á miðstigi
Myllubakkaskóli - Kennari á unglingastigi
Myllubakkaskóli - Sérkennari
Myllubakkaskóli - Verkefnastjóri sérhæfðs námsúrræðis
Myllubakkaskóli - Umsjónakennari á unglingastigi
Myllubakkaskóli - Umsjónakennari á yngsta stigi
Njarðvíkurskóli - Deildarstjóri eldra stigs
Njarðvíkurskóli - Dönskukennsla
Njarðvíkurskóli - Hönnun og smíði
Njarðvíkurskóli - List- og verkgreinakennari
Njarðvíkurskóli - Nemendaráðgjafi
Njarðvíkurskóli - Umsjónarkennsla á miðstigi
Njarðvíkurskóli - Umsjónarkennsla á yngsta stigi
Njarðvíkurskóli - Upplýsingatækni og forritun
Ösp sérdeild/Njarðvíkurskóli - Sérkennari og/eða
atferlisfræðingur

Stapaskóli - Kennari á miðstig
Stapaskóli - Kennari á yngsta stig
Stapaskóli - Kennari í sérkennslu
Stapaskóli - Kennari í sérkennslu
Stapaskóli - Kennari í textílmennt
Stapaskóli - Kennari í tónmennt
Stapaskóli - Umsjónarkennari á unglingastig
Stapaskóli - Þroskaþjálfi

Störf í Umhverfismiðstöð:
Umhverfismiðstöð - Sumarstörf
Umhverfismiðstöð - Sumarstörf í skógrækt
Umhverfismiðstöð - Umsjónarmaður sumarstarfa

Störf í Vinnuskólanum:
Leiðbeinandi Vinnuskóla Reykjanesbæjar
(flokkstjóri 100% starf)

Leiðbeinandi Vinnuskóla Reykjanesbæjar
(flokkstjóri 50% starf)

Leiðbeinandi ungmenna með sértækar stuðningsþarfir
(flokkstjóri)

Umsjónaraðili samskipta (aðstoðarforstöðumaður)
Umsjónaraðili verklegs starfs (yfirflokkstjóri)

Önnur störf:
Duus safnahús - Gestamóttaka, upplýsingagjöf
og sýningagæsla

Fjármála- og stjórnsýslusvið, Innheimtufulltrúi/gjaldkeri
Hæfingarstöðin - Starfsmaður í ræstingar
Velferðarsvið - Dagdvalir aldraðra
Velferðarsvið - Heima- og stuðningsþjónusta
(sumarafleysingar)

Viltu starfa hjá Reykjanesbæ? Almenn umsókn
Hefur þú áhuga á að starfa við liðveislu?

Yfirlýsing frá Ungmenna-
félagi Njarðvíkur
Að gefnu tilefni. Við hörmum en um leið afsölum okkur
ábyrgð á þeirri umfjöllun sem Ungmennafélag Njarðvíkur
hefur fengið í fjölmiðlum undanfarna daga, vikur ogmánuði.
Hingað til hefur þessum ásökunum ekki verið svarað á neinn

hátt opinberlega en stjórn Ungmennafélags Njarðvíkur telur
sig knúna til að svara viðtali sem birtist í Víkurfréttum 28.
febrúar síðastliðinn.
Þar er formaður félagsins sakaður um tilraun til fjárdráttar

og viðmælandi segist vera búinn að leggja fram kæru á hendur
honum.
Kæra á hendur formanns Ungmennafélags Njarðvíkur

kemur formlega á borð lögreglu fimmtudaginn 29. febrúar.
Lögreglustjórinn á Suðurnesjum vísar kærunni frá föstu-

daginn 1. mars vegna þess að ekki þótti tilefni til að hefja lög-
reglurannsókn á grundvelli kærunnar.
Aðalstjórn Ungmennafélags Njarðvíkur nýtur fulls stuðnings

allra deilda sinna í þessum málum sem öðrum.

Aðalstjórn Ungmennafélags Njarðvíkur
Körfuknattleiksdeild UMFN
Knattspyrnudeild UMFN
Þríþrautardeild UMFN
Lyftingadeild UMFN
Sunddeild UMFN
Rafíþróttardeild UMFN

Verkalýðs- og sjómannafélag

Keflavíkur og nágrennisHÖ

Orlofshús VSFK
Sumar 2024

Opnað hefur fyrir UMSÓKNIR-SUMARIÐ
inn á orlofssíðum VSFK vsfk.is (grænn
takki merktur Orlofsvefur) eða orlof.is/vsfk

Eftirtalin orlofshús félagsins verða
leigð út sumarið 2024:

3 hús í Svignaskarði.
1 hús í Húsafelli 64 (hundahald leyft)

2 hús í Ölfusborgum
4 hús við Syðri Brú (Grímsnesi)
(hundahald leyft í húsi nr.10)

1 íbúð í raðhúsi að Núpasíðu 8h,
á Akureyri

Útleigutímabil er frá föstudeginum 24. maí
til og með föstudagsins 23. ágúst 2024.

Félagsmenn fara inn á www.orlof.is/vsfk
og skrá sig inn með Íslykli eða rafrænum
skilríkjum, fylla skal út Sumar Umsókn 2023
þar með allt að 4 valmöguleikum.

Einnig er hægt að fara inn á vsfk.is
– Orlofsvefur (grænn takki)

Umsóknarfrestur er til kl. 16.00
föstudagsins 29. mars 2024.

Úthlutað verður samkvæmt punktakerfi.

Orlofsstjórn VSFK

„Hvað viljið þið hjá Víkurfréttum
fá í hádeginu,“ spurði Magnús
Þórisson á Réttinum þegar
honum var tilkynnt að hann
hefði haft betur gegn Björgu
Hafsteinsdóttur í tippleik Víkurf-
rétta. Maggi vann með minnsta
mögulegamun, þ.e.a.s. þau voru
jöfnmeð sjö leiki rétta, vorumeð
sömu niðurstöðu alla leið niður
í næstsíðasta möguleikann til
að ná fram úrslitum. Hann var
með fleiri rétta á fyrstu þremur
leikjunum, var með þá alla rétta
gegn tveimur leikjum réttum
hjá Björgu. Björgu er hér með
þökkuð þátttakan.
Einn Íslendingur af 50 get-

spökum í Skandinavíu náði þrettán
réttum og fékk rúmar 4,5 milljónir
í sinn vasa. 22 Íslendingar fengur
tæpar 30 þúsund krónur fyrir tólf
rétta.
„Ha, hvað er það? Að tippa?“

spurði áskorandi vikunnar, kokk-
urinn, sölumaður SS á lambakjöti
og formaður bæjarráðs Suður-
nesjabæjar, Anton Guðmundsson.
Það þurfti talsverðar fortölur til
að fá Anton að tippborðinu en á
endanum ákvað hann að slá til og
segist ekki hræðast fyrrum vinnu-
veitanda sinn en Anton vann um
tíma hjá Magga á Réttinum.
„Fjandakornið hafi það, ég mun

varla gera meira í buxurnar heldur
en annar fyrrum starfsmaður
Magga. Það er spurning hvort ég
nýti mér tölvuvalið en hins vegar
yrði gaman að prófa að tippa alveg
blint en ég fylgist ekkert með þessu
lengur. Ég veit samt að Manchester
United er besta liðið. Þegar ég var
yngri fylgdist ég eitthvað með en

ég hef engan tíma í það lengur. Er
ekki United annars ennþá besta
liðið?
Ég er búinn að vera sölumaður

hjá SS síðan 2022, er að selja ís-
lenska lambakjötið okkar, sem er
það besta í heiminum. Svo er ég
auðvitað á kafi í bæjarpólitíkinni
í Suðurnesjabæ, við erum á fullu
núna að velta við öllum steinum
til að komast að sem bestri niður-
stöðu á hvar nýr gervigrasvöllur
muni rísa í Suðurnesjabæ. Sem
betur fer erum við með flotta óháða
aðila sem munu benda okkur á
kosti og galla á viðkomandi stað
og úr verður mikið framfaraskref
fyrir knattspyrnu í Suðurnesjabæ,
að fá gervigrasvöll. Þetta mun
klárlega bæta aðstöðuna, þá sér-
staklega fyrir börnin okkar, sama
hvort völlurinn muni rísa í Garðs-
eða Sandgerðishluta Suðurnesja-
bæjar. Eðlilega getur völlurinn
ekki verið báðum megin og annar
hvor hlutinn þarf að sætta sig við
niðurstöðuna. Við stefnum á að
ákvörðun liggi fyrir fyrir sumarið
og framkvæmdir hefjist fljótlega
en ég treysti mér ekki á þessum
tímapunkti að segja til um hvenær
völlurinn verður tilbúinn,“ sagði
Anton.
„Mér líst vel á að mæta kollega,

Anton stóð sig mjög vel á sínum
tíma þegar hann vann hjá mér. Ég
er keppnismaður og var því eðli-
lega ánægður að vita að ég hefði
náð að vinna Björgu, þetta var
greinilega hörkurimma hjá okkur
og sem betur fer hafði ég betur,
þakka henni kærlega fyrir leikinn.
Athyglisvert hjá ykkur að velja
mann sem veit varla hvernig fót-

bolti lítur út, það verður gaman
að sjá hvernig honum reiðir af í
tippinu. Ég ætti að vera sigurviss
þar sem Anton hefur ekki hundsvit
á enska boltanum en stundum
getur það komið sér vel. Ég veit að
það er nóg að gera hjá Antoni og
öðrum bæjarfulltrúum í Suðurnes-
jabæ, ég öfunda þá ekki af þessari
stóru ákvörðun, um hvar gervigras-
völlurinn eigi að rísa. Ég myndi
auðvitað vilja sjá hann rísa í Sand-
gerði þar sem ég er Sandgerðingur
en það er aukaatriði, aðalmálið er
að það sé að rísa gervigrasvöllur,“
sagði Maggi að lokum.

BLAUTURÁBAKVIÐ EYRUN TIPPAR

Sigurbjörn Daði Dagbjartsson
sigurbjorn@vf.is

„ÞRUMAÐÁÞRETTÁN“

Efri myndin er af bréfi frá lögreglustjóranum áEfri myndin er af bréfi frá lögreglustjóranum á
Suðurnesjum til formanns UMFN þar sem honumSuðurnesjum til formanns UMFN þar sem honum

er tilkynnt að málinu hafi verið vísað frá.er tilkynnt að málinu hafi verið vísað frá.
Neðri myndin er af viðtalinu sem um ræðirNeðri myndin er af viðtalinu sem um ræðir

og birtist í 9. tbl. Víkurfrétta 2024.og birtist í 9. tbl. Víkurfrétta 2024.

Keflavík lagði Stjörnuna
77:56 í Subway-deild kvenna
Blue-höllinni síðasta
laugardag. Keflvíkingar eru
deildarmeistarar 2024 og
að leik loknumafhentu for-
maður og framkvæmdastjóri
Körfuknattleikssambands Ís-
ands Keflvíkingumdeildar-
meistarabikarinn viðmikinn
ögnuð leikmanna eins og
meðfylgjandimyndir sýna.

Keflvíkingar lyftu deildarmeistara-Keflvíkingar lyftu deildarmeistara-
bikarnum í Blue-höllinnibikarnum í Blue-höllinni

Að ofan fagna deildarmeistarar Kefla-
víkur titlinum. Til hliðar eru mæðgurnar
og stórskytturnar Björg Hafsteins-
dóttir og Thelma Dís Ágústsdóttir.
Björg er nýtekin við sem formaður
Keflavíkur, íþrótta- og ungmenna-
félags, og þetta er fyrsti titilinn sem
kemur í hús í embættistíð hennar.

sportsport





Mundi

Hvar fá Grindvíkingar
góða hlaupaskó?

HS Orka er framsækið og ört vaxandi fyrirtæki
sem byggir á sjálfbærri orkunýtingu og
nýsköpun með sérstakri áherslu á hringrás auðlindastrauma.

Gríptu tækifærið ef þú vilt öðlast dýrmæta
reynslu í fjölbreyttum og skemmtilegum starfsmannahópi.

Viltu sækja um?
Hægt er að sækja rafrænt

um störf á vef HS Orku,
www.hsorka.is

Viðhald orkuvera

Skipuleggjandi viðhalds

Sölu- og þjónusturáðgjafi, sumarstarf

Hótel Keflavík hefur
safnað 5,3milljónum

króna fyrirGrindvíkinga
Söfnun sem Hótel Keflavík
hefur staðið fyrir síðustu vikur
og er ætlað að styðja við sam-
félag Grindvíkinga gengur vel.
Steinþór Jónsson, hótelstjóri,
afhenti Kjartani Friðriki Adolfs-
syni, aðalbókara Grindavíkur,
rétt tæpar 5,3 milljónir króna,
eða nákvæmlega 5.294.694 kr. í
síðustu viku.

„Við viljum sýna Grindvíkingum
að við stöndum með þeim í þessum
hremmingum og við ætlum að
vera til staðar fyrir þau. Þessi
erfiða staða er enn til staðar en við
ákváðum að afhenda þá upphæð
sem við höfum þegar safnað og
reyna að koma henni til þeirra sem
nefnd frá bæjarráði Grindavíkur
telur nýtast best. Söfnunin heldur
samt áfram og þessi afhending er
því bæði áminning um að við flest
getum gert betur og margt smátt
gerir eitt stórt,“ sagði Steinþór.

Hótel Keflavík lagði fram fyrstu
milljónina í söfnunina og hvatti
önnur fyrirtæki og einstaklinga
að taka þátt. Söfnunarfé rennur
allt og óskert til Grindavíkur og
er fyrir samfélagið sjálft og mun
nýtast sem stuðningur fyrir íbúa,
félagasamtök og fleira. Bæjarráð
Grindavíkur mun á seinni stigum

skipa hóp sem sér um að úthluta
þeim fjármunum sem safnast.

„Þessi söfnun er mjög þakkarvert
framtak og mun án efa koma sér
vel. Síðast í dag fékk ég símtal frá
Vestmannaeyjum til fá söfnunar-
reikningsnúmerið til leggja þessu
góða verkefni lið.

Þegar maður sjálfur lendir í
svona hremmingum er gott að
finna sterkan stuðning frá lands-
mönnum. Verkefnin eru mörg og
ég sjálfur sé þessa fjármuni koma
sér vel fyrir börnin okkar, íþrótta-
og félagsstarf,“ sagði Kjartan.

Steinþór hótelstjóri segir að
söfnunin muni halda ótrauð áfram
og Hótel Keflavík mun gefa öllum
fyrirtækjum sérstaka viðurkenn-
ingu sem styrkja um 500.000
krónur eða meira.

Hér getur þú lagt til þitt framlag:
www.styrkja.is/okkargrindavik

Söfnunarreikningurinn „OKKAR
GRINDAVÍK“ er eftirfarandi;

0146-26-000001
Kt. 580169-1559
„Ótti og hræðsla byggist á því

sem enginn veit og óvissu um fram-
tíðina. Styrkur felst í að standa
saman og styðja hvort annað,“ segir
Steinþór að endingu.

#okkargrindavik

Reykjanesbær hefur látið hanna
nýtt afmælismerki til að nota í
kynningarefni og við fleiri tæki-
færi á 30 ára afmælisári bæjar-
félagsins.

Jón Ágúst Pálmason, grafískur
hönnuður, hannaði merkið sem
er með tilvísun í ýmsa þætti sem
tengjast Reykjanesbæ, eins og
tónlistina, orkuvinnslu, íþróttir,
menningu, flugið og fjölbreytt
samfélag.

Í umsögn segir: „Reykjanesbær
er kraftmikið fjölmenningarsam-

félag sem er í stöðugum og örum
vexti og alltaf á uppleið. Ná-
grennið við alþjóðaflugvöllinn
hefur haft mikil og mótandi
áhrif á menningu uppbyggingu
á svæðinu.

Þessi tillaga undirstrikar fjöl-
breytni og merkið er óður til
þessa alls, myndlíking á Reykja-
nesbæ sem lokast með Keili og
Reykjanesvita.

Litirnir undirstrika svo fjöl-
breytileikann og fjölmenningar-
samfélagið.“

Afmælismerki hjá Reykja-
nesbæ í tilefni 30 ára afmælis

Kjartan F. Adolfsson, aðalbókariKjartan F. Adolfsson, aðalbókari
Grindavíkur tók við gjöfinni.Grindavíkur tók við gjöfinni.

Hvatt er til þess að stofnaður verði
starfshópur á vegum Reykjanes-
bæjar til að skoða starfsaðstæður
barna og starfsfólks í leikskólum
sveitarfélagsins. Stjórnendur leik-
skólanna, sem sendu Menntaráði
erindi, lýsa yfir áhyggjum af því að
í ljósi fjölgunar leikskóla og stækk-
unar annarra skóla sé hætt við að
ekki verði hægt að fullmanna alla
skóla bæjarins í haust.

Menntaráð leggur til að starfs-
hópur verði myndaður í kjölfarið
til að skoða starfsaðstæður barna
og starfsfólks í leikskólum Reykja-
nesbæjar nánar til að mæta þeim
áhyggjum sem leikskólastjórn-
endur lýsa yfir, koma með tillögur
til úrbóta og kostnaðarmat þeirra.

Lagt er til að í hópnum verði
helstu aðilar leikskólastarfsins í
Reykjanesbæ sem og fulltrúi for-
eldra.

Drekadalur í Dalshverfi III
Til stendur að opna nýjan leikskóla í Dalshverfi III í Reykjanesbæ
næsta haust. Leikskólinn hefur haft vinnuheitið Drekadalur sem
hefur náð að festa sig í sessi og virðist vera almenn ánægja með nafnið
að því er kemur fram í fundargerð Menntaráðs Reykjanesbæjar 8.
mars síðastliðinn.

Þeir sem hafa komið að undirbúningi lóðarinnar sjá til að mynda fyrir
sér dreka á lóðinni. Nýráðinn leikskólastjóri styður tillögu um nafnið
Drekadalur og sér mörg tækifæri tengd því. Nafnið er til þess fallið að ýta
undir ímyndunarafl og sköpunargleði barna og hjálpa starfsfólki, börnum
og foreldrum að skapa sannkallaðan ævintýraheim í hjarta Dalshverfis III.

Menntaráð leggur því til að nýr leikskóli í Dalshverfi III fái nafnið
Drekadalur.

Hafa áhyggjur
afmönnun
leikskóla


